ԱՄՓՈՓԱԹԵՐԹ
Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին, «Տեղական ինքնակառավարման մասին» Հայաստանի Հարապետության օրենքում լրացում և փոփոխություն կատարելու մասին», «Գովազդի մասին» Հայաստնաի Հանրապետության օրենքում փոփոխություններ կատարելու մասին» «Տեղական տուրքերի և վճարների մասին» Հայաստանի Հանրապետության օրենքում փոփոխություններ կատարելու մասին և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքների նախագծերի վերաբերյալ ստացված դիտողությունների և առաջարկությունների

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	1
	2
	3
	4

	1
	Արտակարգ իրավիճակների նախարարության պետական հրդեհային և տեխնիկական անվտանգության տեսչություն

առաջարկություններ չունի

12.09.2018թ.

թիվ 7/23.3/11441-18 գրություն
	Oրենքների նախագծերի վերաբերյալ առաջարկություններ չունեն:
	Ընդունվել է ի գիտություն:

	2
	Տրանսպորտի, կապի և տեղեկատվական տեխնոլոգիաների նախարարություն

10.09.2018թ.

թիվ 01/16.1/14506-18 գրություն
	Oրենքների նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:

	3
	Սպորտի և երիտասարդության հարցերի նախարարություն

11.09.2018թ.

թիվ 1/07/1188-18 գրություն
	Օրենքների նախագծերի վերաբերյալ դիտողություններ և առաջարկություններ չունեն:
	Ընդունվել է ի գիտություն:

	4
	Գյուղատնտեսության նախարարություն

11.09.2018թ.

թիվ ԱԽ/ԱՇ/7501-18 գրություն
	1.
«Ծխախոտի օգտագործման և ծխախոտի ծխի ազդեցության հետևանքով առողջությանը հասցվող վնասի նվազեցման և կանխարգելման մասին» ՀՀ օրենքի նախագծի՝
1)
5-րդ հոդվածի 8-րդ մասի 10-րդ կետը խմբագրել՝ հաշվի առնելով, որ նշված մասով նախատեսված սահմանափակումը նպատակահարմար է տարածել բոլոր կազմակերպությունների նկատմամբ՝ անկախ դրանց կազմակերպական-իրավական ձևից և հիմնադրի կարգավիճակից՝ պայմանավորված ՀՀ Սահմանադրության 28-րդ հոդվածով ամրագրված օրենքի առջև բոլորի հավասարության սկզբունքով,
	1) Առաջարկը չի ընդունվել:

Օրենքի նախագծի 5-րդ հոդվածով կանոնակարգվում են ծխախոտային արտադրատեսակների, ծխախոտային արտադրատեսակների նմանակների, ծխախոտի փոխարինիչների իրացման արգելքները, և ի թիվս իրացման համար սահմանված այլ տարածքների նախատեսված է իրացումը արգելել պետական և տեղական ինքնակառավարման մարմինների, պետական և տեղական ինքնակառավարման, պետական կամ տեղական ինքնակառավարման մարմին չհանդիսացող պետական կամ համայնքի հիմնարկներ պետական առևտրային և ոչ առևտրային իրավաբանական անձանց գործունեության տարածքներում, այսինքն պետական համարվող բոլոր հաստատություններում և հավասարության սկզբունքը պետական մարմինների նկատմամբ պահպանված է: Օրենքի նախագծի դրույթների սահմանափակումները չեն նախատեսում միայն ֆիզիկական անձանց սեփականություն հանդիսացող տարածքների նկատմամբ:

	
	
	2)
9-րդ հոդվածի 1-ին մասի 6-րդ կետը խմբագրել և հստակեցնել՝ հաշվի առնելով, որ վերահսկողական լիազորությունների տրամադրումն անհրաժեշտ է դիտարկել «Տեսչական մարմինների մասին» ՀՀ օրենքի 3-րդ հոդվածի 1-ին մասի 1-ին և 1.1-ին կետերի համատեքստում:

Միաժամանակ հայտնում եմ, որ «Տեղական ինքնակառավարման մասին» Հայաստանի Հանրապետության օրենքում լրացում կատարելու մասին», «Գովազդի մասին» Հայաստանի Հանրապետության օրենքում փոփոխություններ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքների նախագծերի վերաբերյալ առաջարկություններ չկան:
	2) Առաջարկությունն ընդունվել է: Օրենքի նախագծի 9-րդ հոդվածի 1-ին մասի 6-րդ կետը խմբագրվել է:

Ընդունվել է ի գիտություն:

	5
	Աշխատանքի և սոցիալական հարցերի նախարար

12.09.2018թ.

թիվ ՄԹ/ՀՄ-2-2/13430-18 գրություն
	Օրենքների նախագծերի վերաբերյալ առաջարկություններ և դիտողություններ չկան:
	Ընդունվել է ի գիտություն:

	6
	Ոստիկանություն 

12.09.2018թ.

թիվ 01.6/24/508545-18 գրություն
	Օրենքների նախագծերի վերաբերյալ առաջարկություններ և առարկություններ չկան:
	Ընդունվել է ի 
գիտություն:

	7
	Տարածքային կառավարման և զարգացման նախարարություն

13.09.2018թ.

թիվ 01/15.2/7178-18 գրություն
	Օրենքների նախագծերի վերաբերյալ իր իրավասության սահմաններում առաջարկություններ և դիտողություններ չկան:
	Ընդունվել է ի գիտություն:

	8
	Մշակույթի նախարարություն 13.09.2018թ.

թիվ 01/5.1/6305-18 գրություն
	Օրենքների նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:

	9
	ՀՀ մարդու իրավունքների պաշտպան

13.09.2018թ.

թիվ 01/13.4/5022-18 գրություն
	1. «Ծխախոտային արտադրատեսակների օգտագործման բացասական ազդեցության նվազեցման և կանխարգելման մասին» ՀՀ օրենքի նախագծի 6-րդ հոդվածի 1-ին մասում օգտագործվում են «փակ և կիսափակ հանրային տարածքներ» և «բաց հանրային տարածք» հասկացությունները։ Նախագծի 1-ին հոդվածի 1–ին մասի 14-րդ, 15-րդ և 16-րդ կետերով տրված են համապատասխանաբար «փակ տարածք», «կիսափակ տարածք», «հանրային տարածք» եզրույթների սահմանումները։ Իրավակիրառ գործընթացներում հնարավոր անորոշություններից խուսափելու համար, առաջարկում ենք Նախագծի 1-ի հոդվածով բացահայտել նաև «բաց տարածք» եզրույթը։
	1.
Առաջարկն ընդունվել է: 

Օրենքի նախագծի 1-ին հոդվածում կատարվել է համապատասխան լրացում:

	
	
	2. Նախագծի 6-րդ հոդվածի 4-րդ մասի համաձայն՝ ջրային և երկաթուղային տրանսպորտում ծխախոտային արտադրատեսակների օգտագործման համար հատկացվող տարածքների, դրանց առանձնացման և կահավորման պահանջները սահմանվում են տրանսպորտի և կապի ու առողջապահության բնագավառի պետական կառավարման լիազոր մարմինների համատեղ հրամանով: Նույն հոդվածի 1-ին մասի 3-րդ կետի «ը» ենթակետով սահմանվում է, որ ծխախոտային արտադրատեսակների, ծխախոտի փոխարինիչների, բացառությամբ բժշկական նպատակով օգտագործվող ծխախոտի փոխարինիչների, օգտագործումն արգելվում է բաց հանրային տարածք համարվող հասարակական տրանսպորտի կանգառների ծածկերի տակ։
Ջրային և երկաթուղային տրանսպորտների սպասասրահները կամ կառամատույցները հասարակական տրանսպորտի կանգառների նման սահմանփակված չեն փոքր տարածքով։ Իսկ Նախագծով հնարավորություն չի ստեղծվում սահմանել ջրային և երկաթուղային տրանսպորտների սպասասրահների կամ կառամատույցների բաց տարածքներում ծխախոտի օգտագործման կանոնները (օր․՝ առանձնացված փակ ծխարանների ստեղծում և այլն)։
Ելնելով վերոգրյալից, առաջարկում ենք, բացի ջրային և երկաթուղային տրանսպորտում ծխախոտային արտադրատեսակի օգտագործման համար տարածք հատկացնելուց բացի, կայարանների բաց տարածքներում կամ կառամատույցներում ևս նախատեսել համապատասխան տարածք հատկացնելու հնարավորություն։
	2. Առաջարկությունը աշխատանքային կարգով քննարկվել  Մարդու իրավունքների պաշտպանի աշխատակազմի համապատասխան ներկայացուցիչների  հետ և, նկատի ունենալով, որ  նախագծով  ջրային և երկաթուղային տրանսպորտների սպասասրահների կամ կառամատույցների բաց տարածքներում ծխախոտի օգտագործման սահմանափուկումներ նախատեսված չեն, ինչպես նաև այն, որնախագծով նախատեսվում  քաղաքացիներին պատշաճ տեղեկացման նպատակով տեսանելի վայրերում տեղադրել ծխախոտային արտադրատեսակների և ծխախոտային արտադրատեսակնրի փոխարինիչների օգտագործման արգելքի և ահմանափակումների  մասին տեղեկատվություն պարունակոց ցուցանականեր, քննարկման արդյունքում  պարզվեց, որ առաջարկով բարձրաձայնված մտավախությունները, լրամշակված Նախագծով կարգավորվում են: 

	
	
	3. Նախագծի 6-րդ հոդվածի 1-ին մասի 3-րդ կետի «ժ» ենթակետով սահմանվում է, որ ծխախոտային արտադրատեսակների, ծխախոտի փոխարինիչների, բացառությամբ բժշկական նպատակով օգտագործվող ծխախոտի փոխարինիչների, օգտագործումն արգելվում է hյուրանոցային տնտեսության օբյեկտների տարածքներում (առողջարանները, հանգստյան և մասնագիտացված ճամբարները կամ տները, պանսիոնները, զբոսաշրջային, մանկապատանեկան և ճամբարային բնակատեղիները (համալիրները), զբոսաշրջային տները): Այս առումով հասկանալի է մանկապատանեկան ճամբարների անգամ բաց տարածքներում կամ համալիրներում ծխելու արգելքի սահմանումը, ելնելով երեխաներին երկրորդային ծխից զերծ պահելու անհրաժեշտությունից։ Սակայն, որքանով է համաչափ, օրինակ, հանգստյան տների ողջ բաց տարածքում ծխելու արգելք սահմանելը։ Միջազգային փորձը ցույց է տալիս, որ որոշ երկրներում ընդունված է զբոսաշրջային տների որոշակի տարածքներում թույլատրել ծխախոտի օգտագործումը: Օրինակ՝ Իսպանիայում, որտեղ ծխելն արգելող իրավական ակտերը գործում են դեռևս 2006 թվականից, թույլատրվում է հյուրանոցներում նախատեսել ծխողների համար սենյակներ՝ 30 տոկոսի չափով։ Սակայն, մեր կարգավորումներով անգամ ընդարձակ բաց տարածք ունեցող հյուրանոցային օբյեկտների տարածքներում սահմանվում է ծխելու բացարձակ արգելք։ 

Միևնույն ժամանակ հարկ է նկատել, որ նույն հոդվածով բժշկական օգնություն և սպասարկում իրականացնող հաստատությունների, առողջարանային հաստատությունների տարածքներում կամ պետական և տեղական ինքնակառավարման մարմինների, պետական կամ տեղական ինքնակառավարման մարմին չհանդիսացող պետական կամ համայնքի հիմնարկների, պետական առևտրային և ոչ առևտրային իրավաբանական անձանց գործունեության տարածքներում սահմանվում է ծխելու արգելք, սակայն չի կարգավորվում առանձին հատուկ տարածք սահմանելու հնարավորությունը։
Հարկ է նշել, որ բազմաթիվ Եվրոպական երկրներում գործում են որոշակի վայրերում ծխախոտի օգտագործման արգելքներ, սակայն միևնույն ժամանակ սահմանվում են այնպիսի իրավական կարգավորումներ, որոնց ուժով, հնարավորություն է տրվում նախատեսել տարածքներ ծխողների համար՝ սահմանելով համապատասխան կահավորման, առանձնացման և այլ հատուկ պահանջներ (տես Ֆրանսիան, Ավստրիան, Պորտուգալիան և այլն)։
Ելնելով վերոգրյալից՝ առաջարկում ենք նախ քննարկել սույն բաժնում նշված օբյեկտների բաց տարածքներում ծխելու բացարձակ արգելքի վերացման հարցը և քննարկել ծխելու համար հատուկ տարածքների առանձնացման հնարավորության օրենսդրական ամրագրման հարցը։
	3. Առաջարկությունը ընդունվել է: 

Նախագծում կատարվելեն համապատասխան փոփոխություններ:



	
	
	4.
Նախագծի 7-րդ հոդվածի 3-րդ մասի համաձայն՝ արգելվում է այլ ապրանքների կամ աշխատանքների կամ ծառայությունների գովազդում ծխախոտային արտադրատեսակների կամ ծխախոտային արտադրատեսակների նմանակների կամ ծխախոտի փոխարինիչների կամ ծխախոտային արտադրատեսակի պատկանելիքների հիշատակումը կամ դրանց ներառումը: Ըստ նույն հոդվածի 7-րդ մասի՝ ծխախոտային արտադրատեսակների կամ ծխախոտային արտադրատեսակների նմանակների կամ ծխախոտի փոխարինիչների կամ ծխախոտային արտադրատեսակի պատկանելիքների օգտագործման պատկերումը թույլատրվում է բացառապես ծխախոտի և ծխելու վնասակարության վերաբերյալ սոցիալական գովազդներում կամ ծխախոտի արտադրատեսակների և ծխելու դեմ պայքարին ուղղված տեղեկատվական միջոցառումների շրջանակում:

Վերը նշված իրավակարգավորումների վերլուծության արդյունքում, պարզ է դառնում է, որ բաց է մնում այն հարցը, թե արգելվելու է այն գովազդը, որը չլինելով սոցիալական, պարունակի ծխելու և ծխախոտի վնասակարության վերաբերյալ նկատառումներ (օր․՝ մարզասրահի գովազդում անդրադարձ լինի ծխախոտի և ծխելու վնասակարությանը)։ 

Ելնելով վերոգրյալից, առաջարկում ենք քննարկել և նշված իրավակարգավորումներում կատարել համապատասխան լրացումներ։
Մյուս կողմից, «Գովազդի մասին» ՀՀ օրենքի ուժի մեջ մտնելուց հետո, արդյոք արգելվելու է այն գովազդների օգտագործումը, որոնք արդեն իսկ պարունակում են ծխախոտային արտադրատեսակների կամ ծխախոտային արտադրատեսակների նմանակների կամ ծխախոտի փոխարինիչների կամ ծխախոտային արտադրատեսակի պատկանելիքների պատկերում կամ հիշատակում։ Արդյոք արգելվելու է օգտագործել տվյալ գովազդն այն պարագայում, երբ այն ստեղծվել է այն ժամանակ, երբ արգելող կարգավորում առկա չի եղել։ Նախագծի փաթեթի «Հիմնավորումներ» բաժնում առկա չեն տեղեկություններ շուկայում նման գովազդների առկայության մասին, սակայն վերջինիս պարագայում՝ քննարկվող սահմանափակման կիրառումը կարող է գովազդը տիրապետող անձին հասցնել որոշակի նյութական վնասներ։ 

Ելնելով վերոգյալից, առաջարկում ենք իրավասու պետական մարմնից պարզել նման գովազդների առկայությունը կամ բացակայությունը։ Արդյունքների մասին նշում կատարել «Հիմնավորումներ» բաժնում, իսկ նման գովազդների առկայության դեպքում սահմանել անցումային դրույթներ, ըստ որոնց քննարկվող սահմանափակումը ուժի մեջ կմտնի սույն օրենքի նախագծի ուժի մեջ մտնելուց որոշակի ժամանակ անց։
	4.
Ներկայացված դիտարկումը աշխատանքային կարգով քննարկվել է Մարդու իրավունքների պաշտպանի համապատասխան ներկայացուցիչների հետ, որի արդյունքում պարզաբանվել է, որ Նախագծով ներկայացված կանոնակարգումները որևէ խնդիր չեն ստեղծում ծխախոտային արտադրատեսակների վնասակարության վերաբերյալ գովազդի իրականացման համար: Ներկայացված հիմնավորումը ընդունվել է ի գիտություն ՄԻՊ-ի ներկայացուցիչների կողմից:


	
	
	5.
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքների նախագծի 5-րդ մասով նախատեսվում է 173․2-րդ՝ «Ծխելն արգելող կանոնները խախտելը» վերտառությամբ հոդվածով սահմանել կարգավորում առ այն, որ արգելված վայրում ծխելը առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի երկուհարյուրապատիկի չափով, իսկ ֆիզիկական անձի նկատմամբ` հիսունապատիկի չափով: 

Նախ օրենսդրական ակտերով բացահայտված չէ, թե ովքեր են պաշտոնատար անձինք, իսկ մյուս կողմից էլ, թե՝ խոսքը վերաբերվում է պաշտոնատար անձանց, առհասարակ, թե ծխելու համար արգելված վայրերում որոշակի պաշտոններ զբաղեցնող անձանց։ Միևնույն ժամանակ, կարծում ենք, որ կարգավորման շրջանակներում օգտագործված «ֆիզիկական անձ» եզրույթը ենթակա է փոփոխման, քանի որ պաշտոնատար անձը ևս համարվում է ֆիզիկական անձ։
 Ամեն դեպքում, բացի այս հարկ է նշել, որ անձի կողմից կատարած խախտման արդյունքում նշանակվում է տուգանք՝ 50․000 դրամի չափով։ Ելնելով այն հանգամանքից, որ «Նվազագույն ամսական աշխատավարձի մասին» ՀՀ օրենքի 1-ին հոդվածի համաձայն՝ Հայաստանի Հանրապետությունում նվազագույն ամսական աշխատավարձը սահմանվում է 55 000 դրամ, կարծում ենք, որ նախատեսված տուգանքի չափը բարձր է։ Որպես ասվածի հիմնավորում ներկայացնենք այլ երկրներում գործող կարգավորումները։ Այսպես, «Հասարակական տարածքներում ծխախոտի օգտագործման արգելքի մասին» Բոսնիայի և Հերցեգովինայի օրենքի 9-րդ հոդվածով սահմանվում է, որ նույն օրենքով արգելված հասարակական վայրերում ծխելու համար անձի նկատմամբ նշանակվում է տուգանք 30 բոսնիական մարկի չափով (համարժեք է 18.00 ԱՄՆ դոլարին)։ Միևնույն ժամանակ հարկ է նշել, որ Բոսնիայում և Հերցեգովինայում նվազագույն աշխատավարձի չափը կազմում է 406 բոսնիական մարկ (համարժեք է 243.00 ԱՄՆ դոլարին)։
«Ծխախոտի մասին» Էստոնիայի օրենքի 49-րդ հոդվածի համաձայն` արգելված վայրում ծխելու համար անձը ենթարկվում է պատասխանատվության 20 տուգանքի միավորի (fine unit) չափով (1 տուգանքի միավորը հավասար է 4 եվրոյի)։ Էստոնիայում նվազագույն աշխատավարձի չափը 500 եվրո է։
«Ծխախոտի մասին» Էստոնիայի օրենքի 49-րդ հոդվածի համաձայն` արգելված վայրում ծխելու համար անձը ենթարկվում է պատասխանատվության 20 տուգանքի միավորի (fine unit) չափով (1 տուգանքի միավորը հավասար է 4 եվրոյի)։ Էստոնիայում նվազագույն աշխատավարձի չափը 500 եվրո է։
Լատվիայի վարչական իրավախախտումների մասին օրենսգրքի 42-րդ հոդվածի 1-ին մասի համաձայն՝ արգելված վայրերում ծխելու համար անձի նկատմամբ նշանակվում է տուգանք 10 լատվիական լատիի (13․66 եվրո) չափով։ Նվազագույն աշխատավարձը Լատվիայում կազմում է 430 եվրո։
Այս ամենի հետ մեկտեղ հարկ է նշել, որ Վարչական իրավախախտումների վերաբերյալ օրենսգրքի 23-րդ հոդվածի համաձայն՝ վարչական տույժերի տեսակներից է նաև նախազգուշացումը, որի կիրառում սույն նախագծի խնդրո առարկա հոդվածները չեն նախատեսել:

Ելնելով վերոգրյալից՝ առաջարկում ենք վերանայել սահմանվող տուգանքի չափերը և սահմանել պաշտոնատար անձանց շրջանակը։
	5.
Առաջարկությունը  ընդունվել է մասամբ: 

 «Վարչական իրավախախտումների վերաբերյալ Հայաստանի Հանրապետության օրենսգրքով նախատեսված որոշ տոգանքների չափերը վերանայվել են,ինչպես նաև նախատեսվել  է տարերակված մոտեցում ցուցաբերել տույժեր կիրառելիս հաշվի առնելով ծանրացուցիչ հանգամանքները: Նախատեսված տուգանքների չափերի վերաբերյալ քննարկումները շարունակվում են:

	
	
	6.
Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքների նախագծի նախատեսվող 47.16-րդ հոդվածի 2-րդ մասի համաձայն՝ Հայաստանի Հանրապետության կառավարության կողմից սահմանված ծխախոտային արտադրատեսակի ծխում նիկոտինի և խեժի թույլատրելի պարունակությունը գերազանցող ծխախոտային արտադրատեսակների արտադրությունը, ներմուծումը, իրացումը առաջացնում է տուգանքի նշանակում սահմանված նվազագույն աշխատավարձի ութհարյուրապատիկի չափով: Այստեղ առաջ է գալիս երկու խնդիր, առանձին՝ տուգանքի չափի հետ կապված, երկրորդը՝ անձնական օգտագործման համար ներմուծվող ծխախոտի տեսանկյունից: Նախ հաշվի առնելով վերոնշյալ կետում տեղ գտած հիմնավորումները, այստեղ ևս առաջարկում ենք վերանայել տուգանքի շեմը, նախատեսելով զգուշացման հնարավորություն, ինչպես նաև քննարկել անձնական օգտագործման ապրանքների պարագայում որոշակի բացառությունների նախատեսումը:
	6.
Առաջարկությունը ընդունվել է: 

Լրացում է կատարվել «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» ՀՀ օրենքի նախագծում:

	10
	Երևանի քաղաքապետարան

12.09.2018թ.

թիվ 01/07-648914 գրություն
	Oրենքների նախագծերի վերաբերյալ առաջարկություններ և դիտողություններ չկան:
	Ընդունվել է ի գիտություն:

	11
	Պաշտպանության նախարարություն

19.09.2018թ.

թիվ ՊՆ/510-1486 գրություն
	Oրենքների նախագծերի վերաբերյալ առաջարկություններ և դիտողություններ չկան:
	Ընդունվել է ի գիտություն:

	12
	Տնտեսական զարգացման և ներդրումների նախարարություն

19.09.2018թ.

թիվ 01/091/7569-18 գրություն
	Նախագծով առաջարկվում են խիստ սահմանափակումներ ծխախոտային արտադրատեսակների վաճառքի, իրացման, օգտագործման նկատմամբ, մինչդեռ Կոնվենցիան ապահովում է ծխախոտի ծխի ազդեցությունից պաշտպանությունն աշխատանքային տեղերում, շինությունների ներսում, հասարակական տրանսպորտում և այլ հասարակական վայրերում։ Միջազգային փորձի ուսումնասիրությունը ցույց է տվել, որ եվրոպական երկրների մեծամասնությունը ծխախոտի օգտագործման, այսպես կոչված, բացարձակ արգելքին հասել է աստիճանական արգելքների նախատեսման միջոցով: 

Առավել՝ բազմաթիվ Եվրոպական երկրներում ներկայումս գործում են այնպիսի իրավական կարգավորումներ, որոնց ուժով հանրային սննդի օբյեկտներում հնարավորություն է տրվում նախատեսել տարածքներ ծխողների համար՝ սահմանելով համապատասխան կահավորման, առանձնացման և այլ հատուկ պահանջներ, հյուրանոցներում նախատեսել ծխողների համար սենյակներ՝ 30 տոկոսի չափով, ծխախոտի վաճառքը իրականացնել ավտոմատ սարքավորումների միջոցով և այլն (տես Ֆրանսիան, Ավստրիան, Պորտուգալիան, Ֆինլանդիա, Իսպանիա, Չեխիա և այլն)։
	Ներկայացվող օրենսդրական փոփոխությունների համար հիմք են հանդիսանում մի շարք հետազոտությունների տվյալները և գործող օրենսդրական դաշտի և երկրի կողմից ստանձնած պարտավորությունների կատարման անհրաժեշտությունը: Մասնավորապես, արդեն ապացուցված է, որ ծխախոտի օգտագործումը հանրային առողջության հիմնախնդիրներից մեկն է: Մի շարք առավել տարածված ՈՎՀ-ի զարգացումը պայմանավորված է ծխախոտի օգտագործմամբ:

ՀՀ բնակչության շրջանում առավել տարածված ոչ վարակիչ հիվանդություններից մահացության բեռը կազմում է մոտ 80%:

 Վիճակագրական տվյալների համաձայն ՀՀ մեծահասակ (սկսած 16 տարեկանից) բնակչության 25%-ից ավելին կանոնավոր (ամենօրյա) ծխող է, որտեղ տղամարդկանց մասնաբաժինը գերազանցում է 50%-ը:

Ամեն օր ծխող տղամարդկանց թիվն ավելացել է 48.7%-ից մինչև 53.4%, իսկ կանանց թիվը՝ 1.3%-ից մինչև 2.3%: 

2016 թվականին ծխող տղամարդկանց թիվը 15-19 տարիքային խմբում 15.1% է, ցուցանիշը կտրուկ աճում է 20-34 և 35-49 տարիքային խմբերում, համապատասխանաբար՝ 64.4% և 62.1%: Այն շատ բարձր է մնում 50-64 տարիքային խմբում՝ 56.6% : 2016 թվականին ընտանիքների 53.1%-ը նշել են, որ տան պայմաններում նրանք գտնվում են ամենօրյա երկրորդային ծխի վնասակար ազդեցության տակ և համարվում են ամենօրյա պասիվ ծխողներ, իսկ 2.8%-ը պասիվ ծխողներ` շաբաթական մի քանի անգամ: 

Փակ աշխատանքային տարածքում պասիվ ծխողներ են աշխատող անձանց 39.7%-ը, իսկ և' բաց, և' փակ տարածքում աշխատողների շրջանում պասիվ ծխողներ են 73.9%-ը:

Պետք է նշել, որ վերը նշված իրավիճակը պայմանավորված է մի շարք գործոններով, այդ թվում նաև օրենսդրական դաշտի ոչ բավարար լինելու հետևանք է: Մասնավորապես, 2004 թվականի հոկտեմբերի 12-ին Հայաստանի Հանրապետության Ազգային ժողովը վավերացրեց Առողջապահության համաշխարհային կազմակերպության Ծխախոտի դեմ պայքարի մասին շրջանակային կոնվենցիան:

Նշված կոնվենցիայի և նրա արձանագրությունների նպատակն է ներկա և ապագա սերունդներին պաշտպանել մարդկանց առողջության համար ծխախոտի օգտագործման և ծխախոտի ծխի ազդեցության քայքայիչ հետևանքներից, ինչպես նաև սոցիալական, բնապահպանական և տնտեսական հետևանքներից՝ ծխելու դեմ պայքարի միջոցների համար համապատասխան շրջանակներ ապահովելու միջոցով, որոնք ենթակա են իրականացման միջազգային, ազգային և տարածաշրջանային մակարդակներում, որպեսզի մշտապես և էականորեն կրճատվի ծխախոտի օգտագործման և ծխախոտի ծխի ազդեցության տարածվածությունը։

Ճիշտ է Կոնվենցիայի վավերացումը խթանեց ծխելու դեմ պայքարին առնչվող օրենսդրության մշակումը, որի արդյունքում 2004 թվականի դեկտեմբերի 24-ին ՀՀ Ազգային ժողովն ընդունեց «Ծխախոտի իրացման, սպառման և օգտագործման սահմանափակումների մասին» ՀՀ տալիս ներկայիս իրավիճակը, օրենքը բավականաչափ չի արձագանքում ներկայիս մարտահրավերներին և նաև չի համապատասխանում երկրի կողմից ստանձնած միջազգային պարտավորությունների կատարման տեսակետից: Կարևոր է նշել, որ ներկայումս գործող օրենքի 11-րդ հոդվածով, արդեն իսկ ամրագրված են ծխախոտի օգտագործման սահմանափակումներ, 

Նախաեսված են եղել նաև որ որոշ տարաքնեոմ պետ է լինեն հատուկ կահավորված ծխելու համար նախատեսված տարածքներ, սակայն վերջին տարիներին իրականացված վերը նշված հետազոտությունների արդյունքները վկայում են, որ նման օրենսդրության առկայության դեպքում, այսինքն մասնակի սահմանափակումների կիրառումը, հնարավոր չի դարձնում ապահովել յուրաքանչյուր մարդու առողջ շրջակա միջավայրում ապրելու ՀՀ սահմանադրությամբ ամրագրված իրավունքը: Բազմաթիվ երկրների փորձի ուսումնասիրությունը ևս ցույց է տալիս, որ մասնակի սահմանափակումների կիրառմամբ հնարավոր չէ հասնել արդյունքների և հասնել առողջապահական տեսակետից վիճակի բարելավմանը: Կարծում ենք, որ 2004 թվականից մինչև 2018 թվական ընկած ժամանակահատվածը բավարար էր ներկայիս օրենսդրական փոփոխությամբ հանդես գալու համար և կատարվող փոփոխությունները կարելի է ասել հաջորդ աստիճանաբար իրականացվող և պահանջված այն գործողություններն են, որոնք անհրաժեշտ են առողջապահական համակարգի առջև ծառացած հանրային առողջապահական լուրջ խնդիր հանդիսացող ծխախոտի օգտագործման վնասակար հետևանքները նվազեցնելու և երկրորդային ծխից պաշտպանելու համար:

	
	
	Այնուամենայնիվ վերահաստատելով Նախագծի վերաբերյալ ՀՀ տնտեսական զարգացման և ներդրումների նախարարության 2018 թվականի մարտի 26-ի N 02/09.1/2273-18 գրությամբ ներկայացրած իր դիրքորոշումը, ևս մեկ անգամ ներկայացնում ենք հետևյալ նկատառումները.

1.
Նախագծի 1-ին հոդվածի 1-ին մասի 2-րդ կետով սահմանված է «ծխախոտային արտադրատեսակի» հասկացությունը, այն է` ցանկացած արտադրանք, որ ամբողջությամբ կամ մասամբ արտադրված է հումք հանդիսացող ծխախոտի տերևից` արտադրված այնպես, որ օգտագործվի ծխելու կամ ներծծելու կամ ծամելու կամ օրգանիզմ ներսշնչելու համար: 

Առաջարկում ենք Նախագծով սահմանել «ներծծել» և «ներսշնչել» հասկացությունները։
	1. Առաջարկը չի ընդունվել «ծխախոտային արտադրատեսակ» հասկացությունը ամրագրված է «Ծխախոտի դեմ պայքարի Առողջապահության Համաշխարհային Կազմակերպության Շրջանակային կոնվենցիա» -ում: «Ծխախոտային արտադրատեսակ» հասկացության բացատրության մեջ ընդգրկված «ներծծել» և «ներսշնչել» բառերը չեն հանդիսանում օրենքի իմաստով հասկացություններ և օրենքի նախագծի մեջ որպես եզրույթ չեն կիրառվում: 

Ավելին, «Նորմատիվ իրավական ակտերի մասին» ՀՀ օրենքի հոդված 15-ի 1-ին մասի համաձայն, «1. Նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ:», տվյալ դեպքում մատնանշված բառերը հանրածանոթ հասկացություններ են:

	
	
	2. Նախագծով նախատեսվում է արգելել ծխախոտային արտադրատեսակների կամ ծխախոտային արտադրատեսակների նմանակների կամ ծխախոտային փոխարինիչների վաճառքը կամ որևէ այլ եղանակով իրացումը Էլեկտրոնային հաղորդակցությունն ապահովող կապի միջոցներով։

Առաջարկում ենք վերանայել էլեկտրոնային առևտրի միջոցով ծխախոտի իրացման սահմանափակումը, քանի որ տարիքային սահմանափակման տեսանկյունից անձի նույնականացումը կարող է իրականացվել նաև առաքումն իրականացնողի կողմից։

 Միաժամանակ, եթե վերոգրյալ կարգավորումը պայմանավորված է այն մտահոգությամբ, որ նշված դեպքերում անձի ինքնության նույնականացումը առավել ռիսկային է, ապա առաջարկվող մեխանիզմների պարագայում, կարծում ենք, որ անձի ինքնության նույնականացման հետ կապված ռիսկերը առկա են նաև ծխախոտի վաճառքի կազմակերպման բոլոր ձևերում:

	2. Առաջարկությունն ընդունվել է:Արգելք սահմանող նորմը հանվել է նախագծից:

	
	
	3.
Լրացուցիչ քննարկման կարիք ունի ծխախոտային արտադրատեսակների վաճառքի, իրացման տարածքային սահմանափակումը, քանի որ օբյեկտի տարածքը կարող է դիտարկվել նաև նրա հարակից տիրույթը և այս տեսանկյունից գործնականում կարող է լինել խնդրահարույց։Հաշվի առնելով վերոգրյալը, առաջարկում ենք Նախագծում սահմանել տարածք հասկացությունը, քանի որ պարզ չէ Նախագծի 5-րդ հոդվածի 8-րդ մասով և 6-րդ հոդվածի 1-ին մասով սահմանվող հաստատությունների տարածքների չափորոշիչները։

Միաժամանակ՝ հիմք ընդունելով «Նորմատիվ իրավական ակտերի մասին» ՀՀ օրենքի 15-րդ հոդվածը, առաջարկում ենք Նախագծով սահմանել «փակ հանրային տարածք», «կիսափակ հանրային տարածք» և «բաց հանրային տարածք» հասկացությունները։
	3. Առաջարկությունն ընդունվել է:Նախագծի 5-րդ հոդվածի 8-րդ մասի 1-ին, 2-րդ, 3-րդ մասերում կատարվել են համապատասխան հստակեցումներ: Առաջարկվող հասկացությունները սահմանված են նախագծի հոդված 1-ում:

	
	
	4.
 Նախագծի 5-րդ հոդվածի 5-րդ կետով արգելվում է ծխախոտային արտադրատեսակների կամ ծխախոտային արտադրատեսակների նմանակների կամ ծխախոտային նմանակների կամ ծխախոտային փոխարինիչների վաճառքն իրականացնելիս որևէ զեղչի կիրառումը։ 

Այս դրույթը, կարծում ենք, կարող է սահմանափակել բիզնեսի կազմակերպման հնարավորությունները՝ միաժամանակ հակասելով ազատ գործարար գործունեության կազմակերպմանը վերաբերող Հայաստանի Հանրապետության օրենսդրության դրույթներին։
	4.
ԱՀԿ Ծխախոտի դեմ պայքարի շրջանակային կոնվենցիայի հոդված 1-ով սահմանված է «Գովազդ և ծխախոտի վաճառքի խթանում» եզրույթը, որը նշանակում է՝ առևտրային տեղեկատվության փոխանցման, խորհրդատվության կամ գործողության ցանկացած ձև` ուղղակի կան անուղղակի ծխախոտային արտադրատեսակի վաճառքի կամ ծխախոտի օգտագործումը խթանելու նպատակով, արդյունքով կամ հնարավոր արդյունքով։» Կոնվենցիայի հոդված 13-ի համաձայն. «2. Յուրաքանչյուր Կողմ իր սահմանադրությանը կամ սահմանադրական սկզբունքներին համապատասխան ամբողջությամբ արգելում է ծխախոտային արտադրատեսակների գովազդը, վաճառքի խթանումը և հովանավորությունը։» Այս պարագայում զեղչերի կիրառումը հանդիսանում է վաճառքի խթանում: Այդուհանդերձ, հաշվի առնելով զեղչերի կիրառման ռիսկերը առավել ակնառու են մանրածախ վաճառքում, նախագծի 5-րդ հոդվածի 5-րդ մասում սահմանվել է զեղչի կիրառման արգելք միայն մանրածախ իրացման ոլորտում:

	
	
	5.
 Նախագծի 5-րդ հոդվածի 7-րդ կետով արգելվում է ծխախոտային արտադրատեսակի մանրածախ վաճառքը կամ որևէ այլ եղանակով իրացումը մեկ սպառողական փաթեթում քսան հատ սիգարետից ավելի կամ պակաս լինելու դեպքում։
Պետք է հաշվի առնել, որ ծխախոտային արտադրատեսակի առանձին տեսակներ՝ սիգարներ, սիգարելաներ և այլն չեն կարող լինել փակ տուփերով և վաճառվում են հատով:
	5. Առաջարկությունն ընդունվել է: Նախագծի նշված հոդվածը խմբագրվել է:

	
	
	6.
 Արգելվում է ծխախոտային արտադրատեսակների կամ ծխախոտային արտադրատեսակների նմանակների, ծխախոտ փոխարինիչների, բացառությամբ բժշկական նպատակով օգտագործվող ծխախոտի փոխարինիչների հրապարակային ցուցադրումը վաճառասրահներում: 

Այս դրույթը հստակեցման կարիք ունի, քանի որ այն սահմանափակում է «Սպառողների իրավունքների պաշտպանության մասին» ՀՀ օրենքով սահմանված ապրանքների վերաբերյալ տեղեկատվություն ստանալու սպառողի իրավունքը։
	6. Վաճառքի կետերում ծխախոտային արտադրատեսակների կամ ծխախոտային արտադրատեսակների նմանակների, ծխախոտ փոխարինիչների, բացառությամբ բժշկական նպատակով օգտագործվող ծխախոտի փոխարինիչների հրապարակային ցուցադրության արգելքը պայմանավորված է դեռահասների շրջանում հետաքրքրություն չձևավորելու և դրանով իսկ հնարավոր սպառումն նվազեցելու անհրաժեշտությունով: Ծխախոտային արտադրատեսակներ օգտագործող անձինք արդեն իսկ ճանաչում են արտադրատեսակները և մտնելով վաճառքի կետեր կարող են ասել ինչ են ուզում, սակայն դեռահասների համար այդ գունեղ գովազդային պաստառները հանդիսանալով գրավիչ խթանում են հնարավոր օգտագործումը: Օրենքի տրամաբանությունը միտված է ներկա և առավել կարևոր է ապագա սերունդների առողջության պահպանմանը, ուստի հանրության շահերը այս պարագայում գերակայում են տնտեսվարող մի քանի սուբյեկտների շահերից: 

Միաժամանակ տեղեկացնում ենք, որ Օրենքի նախագծի հոդված  5-ի 6-րդ մասի 2-րդ կետով կետով սահմանված է, որ Ծխախոտի արտադրատեսակների ցանկը գներով վաճառողի կողմից տրամադրվում է չափահաս անձին` վերջինիս պահանջով: Ցանկը վաճառասրահում չի փակցվում:»
Սույնով ապահովվում է «Սպառողների իրավունքների պաշտպանության մասին» ՀՀ օրենքի հոդված 9-ով սահմանված ապրանքների վերաբերյալ տեղեկատվություն ստանալու սպառողի իրավունքը, այն է. 1. Սպառողն իրավունք ունի պահանջել արտադրողի (կատարողի, վաճառողի), նրա աշխատանքային ռեժիմի և իրացվող ապրանքների (աշխատանքների, ծառայությունների) վերաբերյալ անհրաժեշտ և ստույգ տեղեկատվություն, որը արտադրողը (կատարողը, վաճառողը) պարտավոր է տրամադրել հայերեն լեզվով:»:

	
	
	7.
 Նախագծով արգելվում է ծխախոտային արտադրատեսակների վաճառքը հանրային սննդի օբյեկտներում (ճաշարաններ, ռեստորաններ, սրճարաններ, բարեր, բուֆետներ և խոհարարական արտադրանքի պատրաստման և իրացման այլ օբյեկտներ):

Լրացուցիչ հիմնավորման կարիք ունի այն հանգամանքը, թե ի՞նչու է նշված օբյեկտներում արգելվում ծխախոտային արտադրատեսակների վաճառքը։ Եթե վերջինիս նպատակը այդ օբյեկտներում չծխելն է, ապա վաճառքի սահմանափակումը, չի ենթադրում, որ սահմանափակվելու է նաև ծխելը։ 

Միաժամանակ կարծում ենք, որ հանրային սննդի օբյեկտներում ծխելու արգելքը կհանգեցնի ոլորտի տնտեսավարողների եկամուտների էական կրճատման: Հաշվի առնելով վերոգրյալը՝ առաջարկում ենք ծխելու արգելքը փոխարինել ծխողների և չծխողների համար առանձնացված տարածքներ նախատեսելու պահանջով՝ սահմանելով այդ տարածքների տարանջատման հստակ չափանիշներ։
Առավել, ներկայումս առկա են միևնույն նախասիրություն ունեցող հաճախորդների համար նախատեսված հանրային սննդի մասնագիտացված օբյեկտներ, որոնց կողմից մատուցվող հիմնական ծառայությունը ծխախոտային արտադրատեսակների մատուցումն է (օրինակ՝ սիգար ակումբը, նարգիլե ակումբը և այլն)։ Նման օբյեկտների հաճախորդները ծխախոտային արտադրատեսակներ օգտագործողներն են, ուստի գտնում ենք, որ չծխողների շահերի ոտնահարում տվյալ դեպքում տեղի ունենալ չի կարող:
	7. Ծխախոտային արտադրատեսակների վաճառքը հանրային սննդի օբյեկտներում պայմանավորված է Կոնվենցիայի պահանջների ապահովմամբ, մասնավորապես Կոնվենցիայի հոդված 16-ի համաձայն, յուրաքանչյուր Կողմ համապատասխան կառավարական մակարդակում ձեռնարկում և իրականացնում է արդյունավետ օրենսդրական, գործադիր, վարչական կամ այլ միջոցներ ծխախոտային արտադրատեսակների վաճառքի արգելում ցանկացած ձևով, որը այդ արտադրատեսակները ուղղակիորեն մատչելի է դարձնում:

Ինչ վերաբերում է մասնագիտացված հաստատություններին, ապա տվյալ հաստատություններում աշխատող անձնակազմը ամբողջ օրը ևս գտնվում է ծխախոտի ծխի վնասակար ազդեցության ներքո, իսկ աշխատանքային վայրերում ծխելու արգելքների սահմանումը ևս Կոնվենցիայի պահանջ է:

	
	
	8.
 Նախագծով արգելվում է ծխախոտային արտադրատեսակների վաճառքը և օգտագործումը պատմության և մշակույթի անշարժ հուշարձանների, ինչպես նաև դրանց բաց տարածքներում:

Տվյալ սահմանափակումը համարում ենք խնդրահարույց նաև զբոսաշրջության տեսանկյունից, քանի որ այդ տարածքները հանդիսանում են զբոսաշրջային արդյունքի զգալի մասը, իսկ հուշարձանի տարածքը կարող է ընդգրկել անհամեմատ ավելի մեծ մակերես՝ ներառելով նաև եկեղեցուն, տաճարին կամ այլ օբյեկտին հարակից տարածքը։
Առաջարկում ենք Նախագծով սահմանել, որ օդանավակայաններում, երկաթուղային կայարաններում և ավտոկայարաններում առանձնացնել ծխելու համար նախատեսված վայրեր։
	8. Կարծում ենք, որ զբոսաշրջության տեսակետից շատ կարևոր է ծխախոտի օգտագործման նվազեցմանն ուղղված քաղաքականության իրականացումը, քանի որ ծխախոտի բարձր օգտագործման ցուցանիշները բացասական են անդրադառնում երկրի վարկանիշին:

Ինչ վերաբերում է օդանավակայաններին, ապա Նախագծով նախատեսվոււմ է որ սահմանված համապատասխան պահանջների պահպանմամբ առանձնացված վայր է լինելու, իսկ ինչ վերաբերում է երկաթուղային կայարանների և ավտոկայարանների փակ կամ կիսափակ տարածքներում օգտագործումն նախատեսվում է արգելել, իսկ բաց տարածքներում բնականաբար ոչ:

	
	
	9.
Անհասկանալի է Նախագծի 7-րդ հոդվածով սահմանված ծխախոտային արտադրատեսակների հովանավորություն արտահայտության բացատրությունը, այն է՝ ցանկացած միջոցառմանը կամ իրադարձությանը կամ անձին ուղղված ցանկացած ներդրումը, որը նպատակ ունի իրական կամ հնարավոր արդյունքով ուղղակի կամ անուղղակի խթանել ծխախոտային արտադրատեսակների իրացումը (վաճառքը) կամ օգտագործումը: Ըստ էության ներկայացված բացատրությունը ինքնին իրենից ներկայացնում է գովազդի տարատեսակներ։
Ուստի առաջարկում ենք Նախագծով սահմանել «հովանավորություն» տերմինը։
	9. Առաջարկությունը չի ընդունվել:

 «Գովազդի մասին» ՀՀ օրենքի հոդված 1-ի համաձայն, գովազդ է համարվում տարբեր տեսակի տեղեկատվական միջոցների օգնությամբ իրավաբանական կամ ֆիզիկական անձանց, ապրանքների, գաղափարների կամ նախաձեռնությունների մասին տեղեկությունների տարածումն անորոշ թվով անձանց շրջանում, որը կոչված է ձևավորելու կամ պահպանելու հետաքրքրությունը տվյալ ֆիզիկական և իրավաբանական անձի, ապրանքների կամ նախաձեռնությունների նկատմամբ:», մինչդեռ Նախագծով հստակ սահմանված է, որ հովանավորությունը` ցանկացած միջոցառմանը կամ իրադարձությանը կամ անձին ուղղված ցանկացած ներդրումը, որը նպատակ ունի իրական կամ հնարավոր արդյունքով ուղղակի կամ անուղղակի խթանել ծխախոտային արտադրատեսակների իրացումը (վաճառքը) կամ օգտագործումը:

	
	
	10.
 Նախագծի 7-րդ հոդվածով սահմանվում է, որ ծխախոտային արտադրատեսակների կամ ծխախոտային արտադրատեսակների նմանակների կամ ծխախոտային փոխարինիչների կամ ծխախոտային արտադրատեսակի պատկանելիքների կամ դրանց օգտագործման գովազդի բոլոր ձևերը արգելվում են:

Ստացվում է, որ արգելվում է ծխախոտային արտադրատեսակների կամ ծխախոտային արտադրատեսակների նմանակների կամ ծխախոտային նմանակների կամ ծխախոտային փոխարինիչների գովազդն ամբողջությամբ, ինչը, կարծում ենք, կունենա լուրջ տնտեսական ազդեցություն մեծ թվով տնտեսվարող սուբյեկտների համար (մանրածախ վաճառքի կետեր, հանրային սննդի օբյեկտներ, գովազդային ընկերություններ, տվյալ ոլորտում մատակարարում իրականացնող մի շարք ընկերություններ և այլն):
	10. Նշված սահմանափակումները անմիջապես բխում են Կոնվենցիայի պահանջների ապահովմամբ: Ավելին, վերջին տարիներին իրականացվող բարեփոխումների արդյունքում ծխախոտի գովազդը մասամբ արգելվել է: Ներկայիս նախագծով առաջարկվող արգելքը լրացվել է այն մասով, որ վաճառքի կետերում ծխախոտային արտադրատեսակների ցուցադրության և պաստառների արգելք նախատեսվի, ինչը կախված է նույն դեռահասների շրջանում սպառման նվազեցմանը: Ծխախոտ օգտագործող անձինք արդեն իսկ գիտեն ինչ են ծխելու և մտնելով վաճառքի կետեր կարող են ասել ինչ են ուզում, սակայն դեռահասների համար այդ գունեղ գովազդային պաստառները հանդիսանալով գրավիչ խթանում են ծխելու օգտագործումը: Կարծում ենք, որ Օրենքի տրամաբանությունը միտված է ներկա և առավել կարևոր է ապագա սերունդների առողջության պահպանմանը, ուստի հանրության շահերը այս պարագայում գերակայում են տնտեսվարող մի քանի սուբյեկտների շահերից:

	
	
	Ամփոփելով վերոգրյալը, կարծում ենք, որ Նախագծի տրամաբանությամբ ծխախոտի իրացումը և օգտագործումը արգելվում է հանրապետության ամբողջ տարածքում` անկախ տվյալ վայրի բաց կամ փակ լինելուց: Նշված սահմանափակման կիրառումը, ըստ Նախագծի հիմնավորմամբ ներկայացված միջինը 56.6% ծխող բնակչության առկայության պարագայում, Հայաստանի տնտեսության վրա կարող է ունենալ բացասական հետևանքներ:

Նշված սահմանափակումների ընդունման արդյունքում զգալիորեն կարող են կրճատվել տնտեսավարողների ֆինանսական հոսքերը` բացասական ազդեցություն ունենալով բիզնեսի, երկրի ներդրումային միջավայրի, ինչպես նաև զբոսաշրջության զարգացման վրա (կից՝ Հայաստանի արդյունաբերողների և գործարարների միության գրությունը): 


Գտնում ենք, որ անհրաժեշտ է ոչ թե ամբողջությամբ սահմանափակել փակ տարածքներում ծխելը, այլ արգելել այն օբյեկտների գործունեությունը, որոնք չունեն օդափոխման սարքավորումներով կահավորված ծխելու համար նախատեսված համապատասխան առանձնացված տարածքներ:

Միաժամանակ, կարծում ենք, որ լրացուցիչ քննարկման կարիք ունի ծխախոտի իրացման, սպառման, օգտագործման հետ ծագած իրավահարաբերությունների կարգավորման նպատակով նոր Նախագծի մշակումը, քանի որ ներկայացված տարբերակի զգալի մասի բովանդակությունը մեծամասամբ կրկնում է արդեն իսկ գործող Ծխախոտի իրացման, սպառման և օգտագործման սահմանափակումների մասին Հայաստանի Հանրապետության 2004 թվականի դեկտեմբերի 24-ի ՀՕ-72 օրենքի դրույթները:

Վերոգրյալը վերաբերում է նաև Նախագծով ներկայացված ծխախոտի անվտանգությունը բնութագրող ցուցանիշների, դրանց մակնշմանը, փաթեթավորմանը և պահմանը ներկայացվող պահանջներին, ինչպես նաև համապատասխանության գնահատման ընթացակարգերին, քանի որ դրանք արդեն իսկ ամբողջությամբ սահմանված են Եվրասիական տնտեսական հանձնաժողովի խորհրդի 2014 թվականի նոյեմբերի 12-ի N 107 որոշմամբ հաստատված «Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) Մաքսային միության տեխնիկական կանոնակարգով:
	Օրենքը նոր խմբագրությամբ ընդունելը ունի գաղափարախոսական հենք, մասնավորապես ՀՀ առողջապահության ոլորտի լիազոր մարմինը նշված նախագծով շեշտադրում է ծխախոտային արտադրատեսակների օգտագործման բացասական ազդեցության նվազեցման և կանխարգելման կարևորությունը, և ոչ միայն, սպառման, օգտագործման և իրացման շրջանակները: Միևնույն ժամանակ օրենքում ներկայացվող փոփոխությունները բավականին լայնածավալ  են և շատ փոքր մասով են կրկնում գործող օրենքի դրույթները, իսկ համաձայն «Նորմատիվ իրավական ակտերի մասին» ՀՀ օրենքի հոդված 34-րդ 4-րդ մասի համաձայն.« Եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա իրավական ակտը կարող է ամբողջությամբ շարադրվել նոր խմբագրությամբ»:

	
	
	Միաժամանակ լրացուցիչ քննարկման կարիք ունի Նախագծի այն մոտեցումը, որ ավանդական ծխախոտի և նորորական արտադրատեսակների միջև դնում է հավասարության նշան և կանոնակարգումը դիտարկվում է միևնույն հարթակի վրա։
	Այս դրույթը բխում է Առողջապահության համաշխարհային կազմակերպության Ծխախոտի դեմ պայքարի մասին շրջանակային Կոնվենցիայի պահանջներից: Համաձայն Առողջապահության Համաշխարհային Կազմակերպության՝ երկրները, օրենսդրությունները մշակելիս, պետք է առաջնորդվեն այն սկզբունքով, որ նոր ծխախոտային ապրանքատեսակները, ներառյալ տաքացման ճանապարհով օգտագործվող արտադրատեսակները, պետք է դիտարկվեն որպես ծխախոտային ապրանքատեսակ https://www.who.int/fctc/mediacentre/press-release/secretariat-statement-launch-foundation-for-a-smoke-free-world/en/ և դրանց նկատմամբ գործում են այն նույն սկզբունքները և դրանց հանդեպ կիրառվում են բոլոր դրույթները, այդ թվում արգելքներն ու սահմանափակումները, որոնք ներառված են Ծխախոտի դեմ պայքարի շրջանակային կոնվենցիայում։

	
	
	«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ` Նախագիծ) վերաբերյալ:


Հստակեցման կարիք ունեն Վարչական իրավախախտումների վերաբերյալ ՀՀ օրենսգրքում սահմանվող ծխողների նկատմամբ վարչական պատասխանատվության կիրառման մեխանիզմները:



Նախագծով նախատեսված վարչական պատասխանատվության տուգանքների բարձր չափերը կարծում ենք, ևս լրացուցիչ քննարկան կարիք ունեն: 

Հաշվի առնելով վերոգրյալը գտնում ենք, որ Նախագիծը լրացուցիչ քննարկման կարիք ունի ծխախոտային արտադրատեսակների շրջանառության բոլոր փուլերում (ներմուծում, արտադրություն, մատակարարում, վաճառք, գովազդ և այլն) մասնակից ընկերությունների, ինչպես նաև զբոսաշրջային և հյուրանոցային տնտեսությունների, հանրային սննդի օբյեկտների ներկայացուցիչների հետ։
	Նախագծով իրավախախտումների համար սահմանված չափերի հիմքում ընկած է այն, որ իրականացված վիճակագրական հետազոտությունները վկայում են, որ ծխախոտային արտադրատեսակների, փոխարինիչների օգտագործումն աճել է և շարունակում է աճել և արդեն իսկ օրենսգիքով իրավախախտումների համար ամրագրված տուգանքի փոքր չափերը չեն կարողանում շտկել ստեղծած իրավիճակը, օրինակ, ՎԻՎՕ-ի 135.2-րդ 158-րդ հոդվածներով սահմանված չափերը: Նույնը վերաբերում է Օրենսգրքի 173.1-րդ և 173.2-րդ հոդվածների, որոնցով օրինակ կրթական, մշակութային, առողջապահական հաստատություններում, օդակայաններում, ավտոբուսի և գնացքի կայարաններում ծխելը`առաջացնում է տուգանքի նշանակում` սահմանված նվազագույն աշխատավարձի ընդամենը հնգապատիկի չափով: 

Հաշվի առնելով նշված իրավախախտումների հանրային վնասակարության բարձր աստիճանը, ինչպես նաև այն հանգամանքը, որ դրանց քանակի աճը բացասաբար է անդրադառնում առաջինը երեխաների և դեռահասների վրա, քանի որ վերջիններս շարունակում են գտնվել երկրորդային ծխի ազդեցության ներքո,անհրաժեշտություն է առաջացել նախագծով բարձրացնելու սահմանված տուգանքի չափերը: Ուստի նպատակահարմար է իրավախախտումների համար սահմանված տուգանքի գործող չափերը ինչպես նաև նախատեսված նոր տուգանքները բարձրացնել, քանի որ այն չի համապատասխանում իրավախախտման հանրային վնասակարության աստիճանին և չի ապահովում վարչական տույժի կանխարգելիչ ֆունկցիան:

	13
	Բնապահպանության նախարարություն

13.09.2018թ.

թիվ 1/05.1/11924-18 գրություն
	Oրենքների նախագծերի վերաբերյալ առաջարկություններ և դիտողություններ չկան:

	Ընդունվել է ի գիտություն:

	14
	Շուկայի վերահսկման տեսչական մարմին

23.10.2018թ.

թիվ 32/32.1/8455-18 գրություն
	Ի պատասխան Ձեր թիվ 05/20092-18 2018-10-18 գրությանը առաջարկում եմ Հոդված 47.16. 1-ին մասը շարադրել հետևյալ խմբագրությամբ՝ 

«Հայաստանի Հանրապետությունում գործող կառավարության կողմից սահմանված ծխախոտային արտադրատեսակների անվտանգության տեխնիկական կանոնակարգին չհամապատասխանող ծխախոտային արտադրատեսակների Հայաստանի Հանրապետության տարածքում արտադրությունը և իրացումը տնտեսվարող սուբյեկտի կողմից՝

Առաջացնում է տուգանքի նշանակում սահմանված նվազագույն աշխատավարձի վեցհարյուրապատիկից մինչև մեկմիլիոնապատիկի չափով:

Նույն կամ նույնաբովանդակ խախտումը, որը կատարվել է կրկին անգամ՝ վարչական տույժի միջոցներ կիրառելուց հետո՝ մինչև հաջորդ ստուգումը»:

Հոդված 12-ի 2-րդ մասը շարադրել հետևյալ խմբագրությամբ՝

«Սույն օրենքի նկատմամբ վերահսկողությունն իրականացվում է օրենքով և համապատասխան իրավական ակտերով սահմանված մարմինների կողմից»:
	Առաջարկությունն ընդունվել է մասամբ: Հոդվածն խմբագրվել է՝ հաշվի առնելով «Ծխախոտային արտադրատեսակների օգտագործման բացասական ազդեցության նվազեցման և կանխարգելման մասին» ՀՀ օրենքի նախագծի կարգավորումները: Ինչ վերաբերում է տուգանքի համար սահմանված միջակայքին, այն փոքրացվել է հնարավոր կոռուպցիոն ռիսկերից խուսափելու համար:

	15
	Առողջապահական և աշխատանքի տեսչական մարմին

27.09.2018թ.

թիվ 01/1883-18 գրություն
	«Ծխախոտի օգտագործման և ծխախոտի ծխի ազդեցության հետևանքով առողջությանը հասցվող վնասի նվազեցման և կանխարգելման մասին» ՀՀ օրենքում փոփոխություններ կատարելու մասին» ՀՀ օրենքի նախագծի (այսուհետ՝ Նախագիծ) մասով․
1․ Նախագծի 1-ին հոդվածով սահմանվում են օրենքում օգտագործվող հիմնական հասկացությունները, որի 1-ին մասի 2-րդ կետի համաձայն ծխախոտային արտադրատեսակ հասկացությունը բնորոշվում է որպես ցանկացած արտադրանք, որ ամբողջությամբ կամ մասամբ արտադրված է հումք հանդիսացող ծխախոտի տերևից` արտադրված այնպես, որ օգտագործվի ծխելու կամ ներծծելու կամ ծամելու կամ օրգանիզմ ներսշնչելու համար, իսկ նույն հոդվածի 1-ին մասի 4-րդ կետով՝ հետևյալ հասկացությունը՝ «ծխախոտային արտադրատեսակի օգտագործում՝ ծխախոտային արտադրատեսակը ծխելու կամ ներծծելու կամ ծամելու կամ օրգանիզմ ներս շնչելու կամ դուրս շնչելու ձևով կիրառում»։
Նշվածից հասկացություններից հետևում է, որ ծխախոտային արտադրատեսակն այն արտադրանքն է, որը իր մեջ պարունակում է հումք հանդիսացող ծխախոտի տերև և օգտագործվում է ծխելու կամ օրգանիզմ ներս շնչելու կամ դուրս շնչելու ձևով կիրառմամբ։
Հասկացությունների մեջ կիրառվում է նաև «ծխախոտ» և «սիգարետ» բառերը, որոնք տարաբնույթ մեկնաբանությունների տեղիք են տալիս, այն տեսանկյունից, որ եթե տվյալ իրավական ակտով նախատեսվում է համապատասխանաբար «ծխախոտային արտադրատեսակ» հասկացությունը, որի մեջ ենթադրաբար կարելի է ներառել նաև բոլոր այն արտադրանքները, որոնք օգտագործվում են ծխելու, օրգանիզմ ներս շնչելու կամ դուրս շնչելու ձևով կիրառմամբ, ապա 1-ին հոդվածի 1-ին մասի 8-րդ, 10-րդ և 11-րդ կետերում նշվող նմանատիպ ենթադրելի բառերը նույնպես կարելի է վերագրել վերոնշված հասկացությանը, սակայն միայն համապատասխան մեկնաբանմամբ։ 

Նախագծի 9-րդ կետով սահմանված հասկացության մեկնաբանմամբ ստացվում է, որ ծխախոտի փոխարինիչը ծխախոտային արտադրատեսակին համարժեք է և չի պարունակում ծխախոտ, սակայն հասկանալի չէ տվյալ հասկացությամբ կիրառվող «ծխախոտ» բառի իմաստն այն առումով, արդյո՞ք այն կիրառվում է որպես ծխախոտահումք, թե որպես արտադրատեսակ հասկացությամբ, որոնք սահմանված են Նախագծի 1-ին հոդվածի 1-ին մասի 1-ին և 2-րդ կետերով։
Նախագծի 1-ին հոդվածով սահմանվում է «ծխախոտահումք» հասկացությունը, որի մեջ չի կիրառվում «ծխախոտ» բառը, իսկ «ծխախոտային արտադրատեսակ» հասկացության մեջ կիրառվում է «ծխախոտի տերև» բառերը, ինչից ելնելով հասկանալի չէ, թե «ծխախոտ» բառը ինչ իմաստով է կիրառվելու։
Վերոշարադրյալով պայմանավորված առաջարկվում է հասկացությունների սահմանումները հստակեցնել կամ համապատասխանեցնել, հիմք ընդունելով «Նորմատիվ իրավական ակտերի մասին» ՀՀ օրենքի 15-րդ հոդվածի 2-րդ և 3-րդ մասերը։
Նույն սկզբունքից ելնելով, առաջարկվում է նաև անդրադառնալ «ծխախոտային արտադրատեսակի օգտագործում» հասկացությանը, քանի որ 1-ին հոդվածի 1-ին մասի 10-րդ կետում օգտագործվում է «ծխախոտի օգտագործման», «ծխախոտի ծխելուց» բառերը։
	1.
Առաջարկությունը ընդունվել է: Նախագծում կատարվել են համապատասխան փոփոխություններ:
Նախագծի նշված կետը խմբագրվել է:

	
	
	2․ Նախագծի 1-ին հոդվածի 1-ին մասի 8-րդ կետով սահմանվում է ծխախոտային արտադրատեսակի պատկանելիքի հասկացությունը որպես ծխախոտային արտադրատեսակի հետ կամ համար օգտագործող առարկա։ Նշված հոդվածի նույն մասի 9-րդ կետով սահմանվում է ծխախոտի փոխարինիչի հասկացությունը, որը բնորոշվում է որպես ծխախոտային արտադրատեսակին համարժեք, սակայն ծխախոտ չպարունակող ապրանք։ Ծխախոտի փոխարինիչի նման բնորոշումից հետևում է, որ այն նախատեսված է ինքնուրույն օգտագործման համար։ Միևնույն ժամանակ, Նախագծում առկա սահմանման մեջ մասնավորեցված է ծխախոտի փոխարինիչը՝ այն դիտարկելով որպես էլեկտրոնային եղանակով աշխատող սարք, որի միջոցով նիկոտին և պրոպիլենգլիկոլ կամ գլիցերին, առանձին դեպքերում նաև տարբեր համային կամ հոտային հավելումներ պարունակող լուծույթի գոլորշիացման արդյունքում առաջացած աէրոզոլը փոխանցվում է օգտագործողի օրգանիզմ կամ դրա պատկանելիքները՝ քարթրիջ, տարա։ 

Նշվածից հետևում է, որ ծխախոտի փոխարինիչը մեկ այլ ապրանքի սպասարկման համար նախատեսված և դրա հետ ընդհանուր նշանակությամբ կապված ապրանք է, մինչդեռ հասկացության ընդհանուր սահմանման համաձայն այն ծխախոտ չպարունակող ծխախոտային արտադրատեսակին համարժեք ապրանք է։ Նման պարագայում իրավակիրառ պրակտիկայում էլեկտրոնային եղանակով աշխատող սարքը (օրինակ IQOS ապրանքը և նմանատիպ այլ սարքեր) կարող է դիտարկվել և որպես ծխախոտի փոխարինիչ, և որպես ծխախոտային արտադրատեսակի պատկանելիք։ 

Վերը նշվածից ելնելով, գտնում ենք, որ Նախագծի 8-րդ և 9-րդ կետերով՝ ծխախոտի փոխարինիչի և ծխախոտային արտադրատեսակի պատկանելիքի հասկացությունները սահմանող իրավանորմերը տվյալ պարագայում միանշանակ չեն ընկալվում, ինչը խնդիրներ կարող է առաջացնել կարգավորման ենթակա հարաբերություններում այդ իրավանորմերի միատեսակ կիրառումն ապահովելու տեսանկյունից։ Հետևաբար առաջարկվում է հստակեցնել նշված հասկացությունների սահմանումները։
	2.Առաջարկության հիման վրա, նշված հասկացությունները վերանայվել են, հստակեցվել են: Մասնավորապես՝ «ծխախոտային արտադրատեսակ» հասկացությունն խմբագրվել է տարընթերցումներից խուսափելու համար, ինչ միջոցով նաև հստակեցում է մտցվել փոխարինիչների և պատկանելիքների տրված սահմանումների մեջ:Ըստ այդմ, ծխախոտահումք պարունակող բոլոր արտադրատեսակները համարվում են ծխախոտային արտադրատեսակներ, ծխախոտահումք չպարունակող՝ համապատասխան պահանջներին բավարարողները՝ փոխարինչներ:

	
	
	3. Նախագծի 7-րդ հոդվածի վերնագրում «ծխելու» բառն առաջարկվում է փոխարինել «ծխախոտային արտադրատեսակի օգտագործումը» բառերով, հաշվի առնելով, որ Նախագծի 1-ին հոդվածի 1-ին մասի 4-րդ կետով սահմանված հասկացությամբ օգտագործումը բնորոշվում է ոչ միայն ծխելով, այլ նաև ներծծելու կամ ծամելու կամ օրգանիզմ ներս շնչելու կամ դուրս շնչելու ձևով կիրառմամբ։
Նշվածով պայմանավորված առաջարկվում է նաև անդրադառնալ «Վարչական իրավախախտումների վերաբերյալ ՀՀ օրենսգրքում փոփոխություններ և լրացումներ կատարելու մասին» ՀՀ օրենքի նախագծի 2-րդ և 3-րդ հոդվածներին։

	3.Առաջարկությունն ընդունվել է: Կատարվել է փոփոխություն:

Առաջարությունն ընդունվել է: Նախագծում կատարվել են համապատասխան փոփոխություններ:

	
	
	4. Նախագծի 11-րդ հոդվածի վերնագրում և մասերում առաջարկվում է «ծխախոտ» բառը համապատասխան հոլովաձևով փոխարինել «ծխախոտային արտադրատեսակ» բառերով։
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքի նախագծի մասով.
	4.
Առաջարկությունը ընդունվել է: Կատարվել է համապատասխան փոփոխություն:

«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքի նախագծի մասով.

	
	
	1. 2-րդ հոդվածով լրացվող 47.15-րդ հոդվածը լրացնել 7-րդ մասով, հետևյալ բովանդակությամբ.

«7. Սույն հոդվածի 1-4-րդ մասերով նախատեսված արարքը կրկին կատարելը վարչական տույժի միջոցներ կիրառելուց հետո` մեկ տարվա ընթացքում`

առաջացնում է տուգանքի նշանակում` տվյալ արարքի համար սույն հոդվածով նախատեսված տուգանքի չափերի կրկնապատիկի չափով»։
	1.
Առաջարկությունն ընդունվել է: Կատարվել են համապատասխան փոփոխություններ:

	
	
	2.
5-րդ հոդվածի «34» և «36» թվերը փոխարինել համապատասխանաբար «18» և «19» թվերով։
	2. Առաջարկությունն ընդունվել է: Կատարվել են համապատասխան փոփոխություններ:

	
	
	3. 5-րդ հոդվածով խմբագրվող.

1) 173.1-րդ հոդվածի 3-րդ մասով նախատեսված արարքը կրկին կատարելու համար նախատեսել սանկցիա։
2)
173.3-րդ հոդվածի 2-րդ մասում «կողմից» բառից հետո լրացնել «կրկին» բառով։
	3. 

1) Առաջարկությունը ընդունվել է: Հոդվածը խմբագրվել է:

2)
Առաջարկությունն ընդունվել է: Կատարվել է համապատասխան փոփոխություն:

	
	
	4. 6-րդ հոդվածը առաջարկվում է շարադրել հետևյալ խմբագրությամբ.

«Հոդված 6. Օրենսգրքի 230-րդ հոդվածում «47.13-րդ» բառից հետո լրացնել «47.15-րդ հոդվածի 1-3-րդ, 6-րդ և 7-րդ մասերով, 173.1-րդ հոդվածի 3-րդ և 7-րդ մասերով» բառերով»։
Առաջարկը պայմանավորված է նրանով, որ գործող օրենսդրությամբ ՀՀ առողջապահական և աշխատանքի տեսչական մարմնին են վերապահված Վարչական իրավախախտումների վերաբերյալ ՀՀ օրենսգրքի 47.7-րդ հոդվածի 3-րդ մասով, 158-րդ հոդվածի 19-րդ մասով նախատեսված վարչական իրավախախտումների վերաբերյալ գործեր քննելու լիազորությունները, ինչպես նաև հաշվի է առնվում «Գովազդի մասին» ՀՀ օրենքի 14-րդ հոդվածի 2-րդ մասի, 15-րդ հոդվածի 1-ին, 2-րդ, 3-րդ, 4-րդ, 5-րդ, 5.1-րդ, 5.2-րդ, 5.3-րդ մասերի պահանջները, այն պարագայում, երբ Նախագծի 173.1-րդ հոդվածի 7-րդ մասով նախատեսված արարքը դիտարկվում է որպես գովազդ։
	4.Առանձին ճշգրտումների արդյունքում առաջարկությունն մասամբ ընդունվել է:

	16
	Ֆինանսների նախարարություն

29.10.2018թ.

թիվ 01/11-4/19555-18 գրություն
	1. «Ծխախոտի օգտագործման և ծխախոտի ծխի ազդե​​​ցու​թյան հետևանքով առողջությանը հասցվող վնասի նվազեցման և կանխարգելման մասին» օրենքի նախագծի (Նախագիծ) 5-րդ հոդվածի 7-րդ մասով արգելվում է ծխախոտային արտադրատեսակի մանրածախ վաճառքը կամ որևէ այլ եղանակով իրացումը բաց տուփով կամ մեկ սպառողական փաթեթում քսան հատ սիգարետից ավելի կամ պակաս լինելու դեպքում։ Նշված դրույթի մեկնաբանությունից բխում է, որ ծխախոտային ցանկացած արտադրանք, այդ թվում՝ գրամով վաճառվող ծխախոտային արտադրանքները չեն կարող վաճառվել առանց տուփի, իսկ սիգարետ արտադրողները կամ ներմուծողները չեն կարող արտադրել կամ ներմուծել արտադրատեսակներ, որոնց տուփերում առկա է 20-ից տարբերվող այլ քանակությամբ սիգարետներ։ Նշված դրույթները հակասում են Եվրասիական տնտեսական միության մասին պայմանագրի 53-րդ հոդվածի 2-րդ մասի 2-րդ պարբերությանը, համաձայն որի՝ անդամ պետություններն իրենց տարածքում ապահովում են Միության տեխնիկական կանոնակարգի (Միության տեխնիկական կանոնակարգերի) պահանջներին համապատասխանող արտադրանքի շրջանառությունը՝ առանց ներկայացնելու Միության տեխնիկական կանոնակարգում ներառված՝ այդ արտադրանքին ներկայացվող պահանջներից բացի լրացուցիչ պահանջներ և առանց իրականացնելու համապատասխանության գնահատման լրացուցիչ ընթացակարգեր։ Նախագծի 5-րդ հոդվածի 7-րդ մասով սահմանված դրույթները դիտարկվում են Միության տեխնիկական կանոնակարգերով սահմանված պարտադիր պահանջներից դուրս լրացուցիչ պահանջներ։ Հիմք ընդունելով վերոգրյալը՝ գտնում ենք, որ Նախագծի նշված դրույթները ևս ենթակա են լրամշակման։

	1.Նախագծի այդ դրույթները չեն հակասում ԵԱՏՄ  տեխնիկական կանոնակարգին, քանի որ այն չի կարգավորում ծխախոտային արտադրատեսակների մանրածախ  վաճառքին ներկայացվող առանձին պայմաններ: Ասվածը հաստատվում է նրանով, որ նախագծում առկա նույնաբովանդակ նորմեր պարունակում է  «Ծխախոտի օգտագործման և շրջապատող ծխախոտի ծխի ազդեցությունից քաղաքացիների առողջության պահպանման մասին» ՌԴ օրենքի 19-րդ հոդվածի 6րդ մասը: Այդուհանդերձ առանձին տարընթերումներից խուսափելու նպատակով, նախագծի 5-րդ հոդվածի 7-րդ մասի 1-ին կետում կատարվել են որոշակի խմբագրական շտկումներ:

	
	
	2. Նկատի ունենալով, որ Նախագծի 5-րդ հոդվածի 8-րդ մասով արգելվում է ծխախոտային արտադրատեսակների կամ ծխախոտային արտադրատեսակների նմանակների կամ ծխախոտի փոխարինիչների վաճառքը կամ որևէ այլ եղանակով իրացումը հանրային սննդի օբյեկտներում  (ճաշարաններ, ռեստորաններ, սրճարաններ, բարեր, բուֆետներ և խոհարարական արտադրանքի պատրաստման և իրացման այլ օբյեկտներ), անհրաժեշտ է համապատասխան փոփոխությունները կատարել «Տեղական ինքնակառավարման մասին» ՀՀ օրենքում՝ հանրային սննդի օբյեկտներում` ծխախոտի արտադրանքի իրացման թույլտվություն տրամադրելու դրույթներում, «Տեղական տուրքերի մասին» ՀՀ օրենքում՝ նշված թույլտվության համար գանձվող տեղական տուրքերին վերաբերող դրույթներում:


	2.Առաջարկությունն ընդունվել է.Նախագծերի փաթեթը լրացվել է նոր նախագծով՝«Տեղական տուրքերի մասին» Հայաստանի Հանրապետության օրենքում փոփոխություններ կատարելու մասին» և «Տեղական ինքնակառավարման մասին» Հայաստանի Հանրապետության օրենքում լրացում և փոփոխություն կատարելու մասին» ՀՀ օրենքի նախագծում կատարվել են համապատասխան լրացումներ:

	
	
	3. Նախագծի 8-րդ հոդվածի 1-ին մասի 6-րդ կետի համաձայն՝ ՀՀ կառա​վա​րությունը ՀՀ բնակչության կող​մից ծխախոտային արտադրատեսակների, ծխախոտային արտադրատեսակների նմա​նակ​ների, ծխախոտի փոխարինիչների օգտագործման, ծխախոտային արտադրա​տե​սակ​ների և փոխարինիչների օգտագործմամբ պայմանավորված հիվան​​դացության և մահա​ցու​թյան վերաբերյալ վիճակագրական տվյալների հիման վրա առնվազն երկու տարին մեկ վերա​նայում է հարկային և գնային կարգավորումների միջոցով ծխա​խոտային արտադրա​տե​սակների օգտագործմանն ուղղված սահմանափակումներ կիրա​ռելու հնարա​վո​րու​թյունը։
Վերոգրյալի կապակցությամբ, հայտնում ենք, որ ՀՀ հարկային օրենսգրքի (այսուհետ՝ Օրենսգիրք)  2-րդ հոդվածի 1-ին մասի համաձայն՝ Հայաստանի Հանրապետությունում հար​կա​յին հարաբերությունները կարգավորվում են ՀՀ Սահմանադրու​թյամբ, ՀՀ վավերացված միջազգային պայմանագ​րե​րով, Օրենսգրքով, վճար​​ների վերա​բեր​յալ ՀՀ օրենքներով, դրանց հիման վրա և դրանց իրա​կանացումն ապահո​վելու նպատակով ընդունված ենթաօրենսդրական նորմատիվ իրա​վա​կան ակտերով, ինչ​պես նաև նույն հոդվածի 3-րդ մասի 1-6-րդ կետերում նշված իրավա​կան ակտերով: Հետևաբար, բացի վերոնշյալ իրավական ակտերից այլ իրավական ակտե​րով հարկային հարաբերությունները չեն կարող կարգավորվել:
Իսկ ինչ վերաբերում է առհասարակ ծխա​խոտային արտադրա​տե​սակների օգտագործմանն ուղղված սահմանափակումներ կիրա​ռելու նպատակով հարկային քաղաքականությունը պարբերաբար վերանայելուն, հարկ ենք համարում նշել, որ յուրա​քանչ​յուր ժամա​նա​կա​հատ​վածի համար հարկային քաղաքա​կա​նու​թյան վերանայումներ իրա​կանացնելիս անհրա​ժեշտ է հաշվի առնել տվյալ ժամանակահատվածում առկա տնտե​սա​կան իրավիճակը: Նշյալը հատկապես կարևորվում է, երբ խոսքը վերաբերում է ակցիզային հարկով հարկվող ապրանքներին, քանի որ ակցիզային հարկը պետական բյուջեի եկա​մուտ​ների կազմում մեծ կշիռ է կազմում: Բացի այդ, ակցիզային հարկի մասով վերանայումներ կատա​​​րելիս անհրա​ժեշտ է դիտարկել նաև նույն ապրանքների նկատմամբ ԵԱՏՄ և տարա​ծա​շրջանի երկրներում կիրառվող մոտեցումները, քանի որ, հակառակ պարագայում, կարող են նպաստավոր պայմաններ ստեղծվել ապրանքների անօրինական տեղափոխությունների և առևտրի համար:

Միաժամանակ, հայտնում ենք, որ Օրենսգրքի 88-րդ հոդ​վա​ծով արդեն իսկ սահման​ված է, որ մինչև 2021 թվականը ծխա​խոտի արտադրանքի ակցիզային հարկի դրույ​քա​չափերը յուրաքանչյուր տարի բարձրա​նալու են 15 տոկոսով: Հետևաբար, առա​​ջիկա տարիներին ծխախոտի արտադրանքի ակցիզային հարկի դրույ​քա​չա​փերի բարձրացումները հետևաբար նաև՝ ծխա​խոտի գների բարձրացումները էական են լինելու: 

Ելնելով վերոգրյալից՝ հայտնում ենք, որ ծխա​խո​տա​յին արտադրա​տե​սակների օգտագործմանն ուղղված սահմա​նա​փակումներ կիրա​ռելու նպա​տա​կով հարկային քաղաքականու​թյան մասով լրացուցիչ պար​տա​վորություններ ստանձ​նելն անընդունելի է:

Հարկ ենք համարում նշել, որ՝

1) ծխախոտի արտադրությամբ և ներմուծմամբ զբաղ​վող տնտեսավարող սուբյեկտ​ների կողմից տարեկան ՀՀ պետական բյուջե է վճարվում մոտ 75 մլրդ. ՀՀ դրամ հարկ։ Հետևա​բար, ներկայացված առաջարկություններն անհրաժեշտ է դիտար​կել նաև տնտեսու​թյան վրա ազդեցության և պետական բյուջեի եկամուտների հնա​րա​վոր կորուստների տեսան​​կյունից,

2) ՀՀ տարած​քում ծխախոտի գովազդն արգելված է, իսկ գովազդին փոխարինող գոր​ծիքը առևտրի կետերում ծխախոտի ցուցադրման կազ​մակերպումն է, որն իրա​​կանացվում է ծխախոտի արտադրությամբ զբաղվող ընկերությունների կողմից առևտրային կետերին խթանման վճար​ներ վճարելու միջոցով: Առաջարկությունները քննար​կելիս անհրաժեշտ է հաշվի առնել նաև նշյալ սուբյեկտների հնարավոր կորուստները: Բացի այդ, առաջարկվող ցուցա​​դրման արգելքը ազդե​ցություն է ունենալու նաև զբո​սա​շրջիկ​ների կողմից ծխախոտի ձեռք​բերման և արտա​հանման վրա, քանի որ, ունենալով գնային տար​բե​րու​թյուն հարևան երկր​ների հետ, բազմաթիվ զբոսաշրջիկներ ՀՀ-ից մեկնելիս արտա​​​հանում են նաև ծխա​խոտ, իսկ ցուցադրումն ու գնանշումը վաճառքի վայրերում նպաս​​տում է զբոսաշրջիկների կող​մից ծխախոտի մեծածախ գնմանը:

	3.Առաջարկության հիման վրա կետը հանվել է նախագծից:

	
	
	4. «Վարչական իրավա​խախ​տում​ների վերաբերյալ Հայաստանի Հանրապետության օրենսգրքում փոփոխու​թյուն​ներ և լրացումներ կատարելու մասին» օրենքի նախագծի 5-րդ հոդվածի համաձայն՝ ծխախոտի, ծխախոտի փոխարինիչների, ծխախոտային արտադրատեսակների նմանակների վաճառքով զբաղվող իրավաբանական և ֆիզիկական անձանց կողմից վաճառքի կանոնների խախտումն առաջացնում է տուգանքի նշանակում` սահմանված նվազագույն աշխատավարձի երկուհարյուրապատիկի չափով, կամ գործունեության թույլտվությունը (լիցենզիան) կասեցվում է 1 տարի ժամկետով: Այս առումով անհրաժեշտ ենք համարում նշել, որ իրավաբանական անձը չի կարող համարվել վարչական իրավախախտման սուբյեկտ Վարչական իրավախախտումների վերաբերյալ ՀՀ օրենսգրքի (այսուհետ՝ Օրենսգիրք) իմաստով և ենթարկվել պատասխանատվության Օրենսգրքով սահմանված կարգով: Հետևաբար, առաջարկում ենք վերը հիշատակված դրույթը խմբագրել՝ համապատասխանեցնելով Օրենսգրքի դրույթներին (Օրենսգրքի 9-19-րդ հոդվածները):


	4.Առաջարկությունն ընդունվել է: Լիցենզիայի կասեցման մասին դրույթը հանվել է նախագծից:

	17
	Արդարադատության նախարարություն
04.12.2018թ. 

թիվ 01/629575-18 գրություն

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Ծխախոտի օգտագործման և ծխախոտի ծխի ազդեցության հետևանքով առողջությանը հասցվող վնասի նվազեցման և կանխարգելման մասին» Հայաստանի Հանրապետության օրենքի լրամշակված նախագծի վերաբերյալ.

1. «Ծխախոտի օգտագործման և ծխախոտի ծխի ազդեցության հետևանքով առողջությանը հասցվող վնասի նվազեցման և կանխարգելման մասին» Հայաստանի Հանրապետության օրենքի լրամշակված նախագծի (այսուհետ` նախագիծ) նախաբանում սահմանվում է սույն օրենքի նպատակը, այն է` ներկա և ապագա սերունդներին պաշտպանել ծխախոտի, ծխախոտային արտադրատեսակների, ծխախոտի փոխարինիչների օգտագործման և ծխախոտի ծխի՝ մարդկանց առողջության համար վնասակար ազդեցությունից, ինչպես նաև սոցիալական, բնապահպանական և այլ հետևանքներից: Այս առումով գտնում ենք, որ օրենքի նպատակը անհրաժեշտ է սահմանել հստակ, մասնավորապես` խոսքը վերաբերում է «այլ հետևանքներ» բառերին:
	1.Առաջարկությունն ընդունվել է: Նախաբանը խմբագրվել է, հստակեցվել է և դարձվել է համահունչ Ծխախոտի դեմ պայքարի առողջապահության համաշխարհային կազմակերպության շրջանակային կոնվենցիայի մոտեցումներին:

	
	
	2.  Նախագծի 1-ին հոդվածի 1-ին մասի 1-ին կետում սահմանված է «ծխախոտահումքի» հասկացությունը: Նույն հոդվածի 1-ին մասի 2-րդ կետում գործածվում են «հումք հանդիսացող ծխախոտի տերև» բառերը: Այս առումով պարզ չէ և անհրաժեշտ է հստակեցնել, արդյոք նախագծի հիշյալ դրույթներում խոսքը միևնույն հումքի մասին է թե ոչ: Սույն դիտողությունը բխում է «Նորմատիվ իրավական ակտերի մասին» օրենքի 15-րդ հոդվածի 2-րդ մասի դրույթներից:  
	2.Առաջարկությունն ընդունվել է: Նախագծում կատարվել է համապատասխան փոփոխություն:

	
	
	3. Նախագծի 1-ին հոդվածի 1-ին մասի 2-րդ կետով սահմանված է «ծխախոտային արտադրատեսակի» հասկացությունը, այն է` ցանկացած արտադրանք, որ ամբողջությամբ կամ մասամբ արտադրված է հումք հանդիսացող ծխախոտի տերևից` արտադրված այնպես, որ օգտագործվի ծխելու կամ ներծծելու կամ ծամելու կամ օրգանիզմ ներսշնչելու համար: Ծխախոտային արտադրատեսակի նմանատիպ սահմանում տրված է Հայաստանի Հանրապետության կողմից 2014 թվականին վավերացված Առողջապահության Համաշխարհային կազմակերպության «Ծխելու դեմ պայքարի» Շրջանակային կոնվենցիայի (այսուհետ` կոնվենցիա) 1-ին հոդվածի «f» կետում: Հետևաբար, ծխախոտային արտադրատեսակ է համարվում բոլոր այն վերոհիշյալ հումքից պատրաստված արտադրանքը, որը ոչ միայն նախատեսված է ծխելու, այլ նաև ծծելու կամ ծամելու կամ օրգանիզմ ներս շնչելու համար: 

Այս առումով անհրաժեշտ է նկատի ունենալ Եվրասիական տնտեսական հանձնաժողովի խորհրդի 2014 թվականի նոյեմբերի 12-ի N 107 որոշմամբ հաստատված «Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) Մաքսային միության տեխնիկական կանոնակարգի (այսուհետ` տեխնիկական կանոնակարգ) 4-րդ կետի դրույթները, որտեղ ոչ միայն սահմանված է «ծխախոտային արտադրատեսակի» հասկացությունը, այլ նաև հստակ տարանջատված են դրա տեսակները` ծխելու համար նախատեսված ծխախոտային արտադրատեսակ և ոչ ծխելու համար նախատեսված ծխախոտային արտադրատեսակ` ծխախոտային արտադրատեսակ, որը նախատեսված է ծծելու, ծամելու, ներս շնչելու համար: 

Մինչդեռ ծխախոտային արտադրատեսակների օգտագործմանը ներկայացվող արգելքներ և սահմանափակումներ սահմանելիս (նախագծի 6-րդ հոդված) անհրաժեշտ է հաշվի առնել ծխախոտային արտադրատեսակների պատճառած վնասի աստիճանը և հետևանքների տարբերությունը, քանի որ երկրորդային ծխի` այն ծխի, որն առկա է օդում որտեղ ծխում են կամ նախկինում ծխել են, այդ թվում նաև ծուխ, որն արտաշնչվում է ծխախոտ օգտագործողի կողմից, բնակչության առողջությանը հասցված վնասակար հետևանքները ոչ մի կերպ չեն կարող հավասար լինել բնակչության առողջությանը հասցված այն վնասին, որը կարող է առաջանալ դրա համար նախատեսված ծխախոտային արտադրատեսակի օրգանիզմ ներս շնչելու, կամ դրա ներծծելու կամ ծամելու արդյունքում, քանի որ վերջին դեպքում ծխախոտային արտադրատեսակների օգտագործման բացասական հետևանքները անդրադառնում են միայն օգտագործողի առողջության վրա: Այսպես, օրինակ, պարզ չէ, թե ինչպես ծծելու կամ ծամելու համար նախատեսված ծխախոտային արտադրատեսակի կամ այն ծխախոտային արտադրատեսակի, որի օգտագործումը չի կարող առաջացնել երկրորդային ծուխ, օգտագործման արգելքը որոշակի փակ հանրային տարածքներում, օրինակ, հանրային սննդի օբյեկտներում կամ հակահրդեհային կանոններով նախատեսված տարածքներում կամ հյուրանոցներում կամ առևտրի և զվարճանքի օբյեկտներում կարող է որևէ ազդեցություն ունենալ բնակչության առողջության վրա: 

Ելնելով վերոգրյալից գտնում ենք, որ նախագծի 1-ին և 6-րդ հոդվածներն անհրաժեշտ է լրամշակել և խմբագրել, քանի որ նախագծով առաջարկվող խմբագրությամբ անհավասար արգելքներ և սահմանափակումներ են սահմանվում փակ և կիսափակ հանրային տարածքներում և 6-րդ հոդվածում նշված վայրերում տարբեր ծխախոտային արտադրատեսակները տարբեր ձևերով օգտագործողների համար, ինչը չի բխում նախագծի նախաբանում շարադրված սույն օրենքի հետևյալ նպատակից` ներկա և ապագա սերունդներին պաշտպանել ծխախոտի, ծխախոտային արտադրատեսակների, ծխախոտի փոխարինիչների օգտագործման և ծխախոտի ծխի՝ մարդկանց առողջության համար վնասակար ազդեցությունից:
	3.Չի ընդունվել: ՀՀ Սահմանադրության 3-րդ հոդվածի  համաձայն, Հայաստանի Հանրապետությունում մարդը բարձրագույն արժեք է: Ըստ այդմ, օրենքի ընդունման դեպքում դրա նպատակը ոչ միայն՝ ընդհանրական՝ հանրային առողջության պահպանումն է, այլ յուրաքանչյուրի՝ ՀՀ սահմանադրությամբ երաշխավորված առողջության պահպանման իրավունքի ապահովումն է և դրան ուղղված միջավայրի ստեղծումը՝ այդ թվում տարաբնույթ իրավակարգավորումների միջոցով:Ուստի ծխախոտային արտադրատեսակների օգտագործման սահմանափակումների տարբերակումն ըստ դրա օգտագործման ձևերի անընդունելի է, նկատի ունենալով, որ այդ դեպքում օրենքի մակարդակով անհիմն տարբերակում կդրվի կոնկրետ մարդու առողջության պահպանման իրավունքի և հանրային առողջության պահպանման իրավունքի ապահովման գործիքների միջև: Նման սահմանափակումների սահմանման նպատակը ՀՀ-ում ծխախոտային արտադրատեսակների օգտագործումից զերծ տարածքների՝ հնարավորին լայն շրջանակի ստեղծումն է, որտեղ կբացառվի առողջության համար վնասակար գործողությունների իրականացումը: Միաժամանակ պետք է նկատի ունենալ, որ այլ ձևերով ծխախոտային արտադրատեսակների օգտագործման արգելքների և սահմանափակումների առավել մեղմ ռեժիմների սահմանումը կնշանակի, որ օրենքի մակարդակով ճանաչվում է դրանց պակաս վնասակար ազդեցությունը մարդու առողջության վրա, ինչը հիմնավորող ապացուցողական նշանակության տվյալներ ներկայում չկան, ավելին նման մոտեցումը խթանելու է դրանց օգտագործումը հատկապես երիտասարդ տարիքի բնակչության շրջանում, որպես ծխախոտային արտադրատեսակների առավել մատչելի, ժամանակակից ու նորաձև եղանակների: 

	
	
	4. Նախագծի վերնագրում, նախաբանում, 1-ին հոդվածի 1-ին մասի 2-րդ, 9-րդ, 10-րդ, 11-րդ և 12-րդ կետերում, 9-րդ հոդվածի 1-ին մասի 3-րդ կետում` «ծխախոտի տերևից», «ծխախոտի փոխարինիչ», «առանց ծխախոտի օգտագործման», «չի պարունակում ծխախոտ», «ծխախոտ օգտագործող», «ծխախոտի կախվածության» և այլ բառակապակցություններում գործածվում է «ծխախոտ» բառը, մինչդեռ նախագծի հասկացություններում սահմանված են միայն «ծխախոտահումք» և «ծխախոտային արտադրատեսակի» հասկացությունները: Այս առումով գտնում ենք, որ նախագծում «ծխախոտ» բառի տարաբնույթ մեկնաբանությունից խուսափելու համար նախագծում անհրաժեշտ է սահմանել «ծխախոտի» հասկացությունը:
	4.Առաջարկություններն ընդունվել են:Նախագծի համապատասխան հոդվածներում կատարվել են անհրաժեշտ շտկումներ: Միաժամանակ տարընթերցումից խուսափելու նպատակով նախագծի վերնագիրը վերախմբագրվել է:

	
	
	5. Նախագծի 1-ին հոդվածի 1-ին մասի 9-րդ կետով սահմանված է «ծխախոտի փոխարինիչի» հասկացությունը: Այսպես` ծխախոտի փոխարինիչ է համարվում ծխախոտային արտադրատեսակին համարժեք, սակայն ծխախոտահումք չպարունակող ապրանքը (էլեկտրոնային եղանակով աշխատող սարք (որի միջոցով նիկոտին և պրոպիլենգլիկոլ կամ գլիցերին, առանձին դեպքերում նաև տարբեր համային կամ հոտային հավելումներ պարունակող  լուծույթի այրման արդյունքում առաջացած աերոզոլը փոխանցվում է օգտագործողի օրգանիզմ) կամ  դրա պատկանելիքները՝ քարթրիջ, տարա): Այս առումով հայտնում ենք հետևյալը.

Նախագծով սահմանված այս հասկացության մեջ պարզ չէ, թե ինչ համարժեքության մասին է խոսքը այն պարագայում, երբ ծխախոտի փոխարինիչը, ինպես սահմանված է նախագծում, չի պարունակում ծխախոտահումք, հետևաբար, ծխախոտային արտադրատեսակից և ծխախոտի փոխարինիչից մարդու առողջությանը և շրջակա միջավայրին հասցված վնասների աստիճանը նույնպես տարբեր է` կապված այդ սարքի կառուցվածքային առանձնահատկությունից և դրա աշխատանքի եղանակից: 

Բացի այդ, համաձայն ՀՀ կառավարության 2017 թվականի օգոստոսի 3-ի նիստի «Ծխելու դեմ պայքարի ռազմավարությանը և այդ ռազմավարության 2017-2020 թվականների միջոցառումների ծրագրին հավանություն տալու մասին» N33 արձանագրային որոշման N2 հավելվածով սահմանված ծխելու դեմ պայքարի ռազմավարության 2017-2020 թվականների  միջոցառումների ծրագրի` մինչև 2018 թվականի նոյեմբերի 3-րդ տասնօրյակը նախատեսվում է օրենքում ամրագրել էլեկտրոնային սիգարետների եզրույթը և վերջինի շրջանառության հետ կապված առանձնահատկությունները: Մինչդեռ նախագծում «էլեկտրոնային սիգարետ» եզրույթի փոխարեն օգտագործվում է «ծխախոտի փոխարինիչ» եզրույթը, իսկ ինչ վերաբերում է էլեկտրոնային սիգարետների շրջանառության հետ կապված առանձնահատկություններին, ապա հարկ է նշել, որ նախագծում ծխախոտի փոխարինիչների շրջանառության հետ կապված գրեթե բոլոր հարաբերությունները կարգավորված են ծխախոտային արտադրատեսակի հետ համատեղ, հաշվի չառնելով այն հանգամանքը, որ ծխախոտային արտադրատեսակից և ծխախոտի փոխարինիչից մարդու առողջությանը և շրջակա միջավայրին հասցված վնասների աստիճանը տարբեր է: «Էլեկտրոնային սիգարետ» եզրույթը գործածվում է միայն նախագծի 4-րդ հոդվածում, և այս պարագայում նույնպես պարզ չէ և անհրաժեշտ է հստակեցնել, արդյոք վերջինս հանդիսանում է ծխախոտի փոխարինիչ թե ոչ, քանի որ նախագծում սահմանված չէ «էլեկտրոնային սիգարետի» հասկացությունը:

Նախագծով ծխախոտային արտադրատեսակ չհանդիսացող և նիկոտին պարունակող արտադրանքի շրջանառության հետ կապված հարաբերությունները կարգավորելիս անհրաժեշտ է նկատի ունենալ նաև այն հանգամանքը, որ Եվրասիական Տնտեսական Հանձնաժողովի (ԵՏՀ) 2017 թվականի դեկտեմբերի 26-ի N 200 կարգադրության դրույթների համաձայն` 2018 թվականին նախատեսվում է իրականացնել հետազոտական աշխատանքներ «Նիկոտին պարունակող ապրանքատեսակների նորարար տեսակների շուկայի ուսումնասիրություն, այդպիսի արտադրանքի շրջանառության իրավական կարգավորման միջազգային պրակտիկայի և եվրասիական տնտեսական միության շրջանակներում այդ արտադրանքի նկատմամբ պարտադիր պահանջների մշակման և դրա իրականացման մեխանիզմների վերաբերյալ:
	5.Առաջարկությունն ընդունվել է մասամբ: «Ծխախոտի փոխարինիչ» հասկացությունն ենթարկվել է վերաշարադրման և հստակեցման: Տարբերակման հիմքում դրվել են ոչ թե դրանց արտաքին ձևերը կամ օգտագործման եղանակը, այլ ծխախոտահումք պարունակելու փաստը (առանձին դեպքերում էլեկտրոնային սիգարետները պարոնակում են ծխախոտահումք) Ըստ այդմ, բոլոր այն արտադրանքները, որոնք ամբողջովին կամ մասամբ արտադրված են ծխախոտահումքից կամ պարունակում են ծխախոտահումք հանդիսանում են ծխախոտային արտադրանք իսկ ծխախոտահումք չպարունակող,սակայն նիկոտին և պրոպիլենգլիկոլ կամ գլիցերին պարունակող և ծխախոտային արտադրանքին համանմանները՝ փոխարինիչներ: Ինչ վերաբերում է փոխարինչների նվազ բացասական ազդեցության պնդմանը, ապա հարկ է մեջբերել ԱՀԿ դիտարկումները, ըստ որոնց որևէ ապացույց չկա սովորական ծխախոտային արտադրատեսակներից դրանց պակաս վնասակար լինելու վերաբերյալ, տես՝https://www.who.int/tobacco/publications

/prod_regulation/

heated-tobacco-products/en/:

Միևնույն ժամանակ, ինչ վերաբերում է ՀՀ կառավարության 2017 թվականի օգոստոսի 3-ի նիստի N33 արձանագրային որոշման պահանջներին, ապա տվյալ նախագիծը առավել ընդգրկուն ու համապարփակ կարգավորում է տալիս և իր մեջ ներառում է նաև էլեկտրոնային սիգարետների հասկացությանը վերաբերող դրույթներ, քան դա կլիներ միայն էլեկտրոնային սիգարետների սահմանման դեպքում:
Եվրասիական Տնտեսական Հանձնաժողովի (ԵՏՀ) 2017 թվականի դեկտեմբերի 26-ի N 200 կարգադրության մասով պետք է նկատի ունենալ, որ օրենքի նախագծի քննարկման և հետազոտական աշխատանքների արդյունքում նոր կարգավորումների պահանջի ի հայտ գալու դեպքում կքննարկվի դրանց նախագծում ներառելու հնարավորությունը:

	
	
	6. Նախագծի 1-ին հոդվածի 1-ին մասի 11-րդ կետում անհրաժեշտ է խմբագրել «ծխախոտային արտադրատեսակի նմանակի» հասկացությունը, քանի որ պարզ չէ, թե ծխախոտային արտադրատեսակին ինչ նմանության մասին է խոսքը, և ինչ է նշանակում ապրանք, որը չի պարունակում ծխախոտի փոխարինիչ, այսինքն պարզ չէ, թե որն է այն ապրանքը, որը չի պարունակում ծխախոտ չպարունակող էլեկտրոնային եղանակով աշխատող սարք:
	6.Ընդունվել է:Կետը խմբագրվել է:

	
	
	7. Նախագծի 2-րդ հոդվածում «,այլ օրենքներով և իրավական այլ ակտերով» բառերն անհրաժեշտ է փոխարինել «և նորմատիվ իրավական այլ ակտերով» բառերով` քանի որ «այլ օրենքներն» արդեն իսկ ներառվում են այլ նորմատիվ իրավական ակտերի շարքում` նկատի ունենալով «Նորմատիվ իրավական ակտերի մասին» օրենքի 2-րդ հոդվածի դրույթները:
	7.Ընդունվել է: Հոդվածում կատարվել է համապատասխան փոփոխություն:

	
	
	8. Նախագծի 3-րդ հոդվածով սահմանվում են ծխախոտային արտադրատեսակների ներմուծմանն ու արտադրությանը ներկայացվող ընդհանուր պահանջները, մինչդեռ նախագծով նախատեսված չեն ծխախոտի փոխարինիչների ներմուծմանն ու արտադրությանը ներկայացվող պահանջներին վերաբերող դրույթներ: Բացի այդ ծխախոտի փոխարինիչների փաթեթավորմանը և մակնշմանը ներկայացվող պահանջներ նույնպես նախատեսված չեն նախագծով:
	8.Առաջարկությունն ընդունվել է:Նախագծում կատարվել են համապատասխան հստակեցումներ: Նախագծով սահմանվել են ծխախոտային արտադրատեսակների, ծխախոտային արտադրատեսակների փոխարինչների ներմուծմանը, արտադրությանը,  իրացմանը ներկայացվող ընդհանուր կարգավորումները, իսկ հատուկ կարգավորումների ընդումն առաւակվում է վերապահել ՀՀ կառավարությանը և առողջապահության նախարարությանը:

 

	
	
	9. Նախագծի 4-րդ հոդվածում «օրենսդրությամբ» բառն անհրաժեշտ է փոխարինել «օրենքով» բառով` նկատի ունենալով «Նորմատիվ իրավական ակտերի մասին» ՀՀ օրենքի 39-րդ հոդվածի դրույթները:
	9.Առաջարկությունը բովանդակային առումով ընդունվել է, սակայն այլ խմբագրությամբ՝ հետագա տարընթերցումներից խուսափելու նպատակով:

	
	
	10. Նախագծի 6-րդ հոդվածով սահմանված են ծխախոտային արտադրատեսակների, ծխախոտային արտադրատեսակների նմանակների, ծխախոտի փոխարինիչների օգտագործմանը ներկայացվող արգելքները և սահմանափակումները: Մինչդեռ նախագծի 1-ին հոդվածի 1-ին մասի 4-րդ կետում սահմանված է միայն ծխախոտային արտադրատեսակի օգտագործման հասկացությունը և օգտագործման եղանակները` ծխելը կամ ծծելու կամ ծամելու կամ օրգանիզմ ներս շնչելու կամ դուրս շնչելու ձևով կիրառումը: Այս առումով պարզ չէ, թե ինչ պետք է հասկանալ ծխախոտային արտադրատեսակների նմանակների կամ ծխախոտի փոխարինիչների օգտագործման տակ:
	10.Առաջարկությունը մասամբ ընդունվել է:«Նմանակներ» բառը վերնագրից հանվել է, իսկ 1-ին հոդվածի 1-ին մասի 7-րդ կետում տրված է  ծխախոտային արտադրատեսակների, դրանց փոխարինիչների օգտագործման հասկացությունը:

	
	
	11. Նախագծի 6-րդ հոդվածի վերնագրում նշվում է նաև ծխախոտային արտադրատեսակների նմանակների օգտագործմանը ներկայացվող արգելքների և սահմանափակումների մասին, մինչդեռ այդ հոդվածում բացակայում է որևէ դրույթ այդ մասին: Այս առումով նախագծի հիշյալ հոդվածի վերնագիրն անհրաժեշտ է համապատասխանեցնել բովանդակությանը` նկատի ունենալով «Նորմատիվ իրավական ակտերի մասին» օրենքի 12-րդ հոդվածի դրույթները:
	11.Տես՝ 10-րդ կետով ներկայացված առաջարկության եզրակացություն:

	
	
	12. Նախագծի 6-րդ հոդվածի համաձայն` ծխախոտային արտադրատեսակների, ծխախոտի փոխարինիչների, բացառությամբ բժշկական նպատակով օգտագործվող ծխախոտի փոխարինիչների,  օգտագործումն արգելվում է փակ և կիսափակ հանրային տարածքներում, ներառյալ ընդհանուր օգտագործման տարածքները, աշխատանքային տարածքներում անկախ սեփականության ձևից և որոշ բաց հանրային տարածքներում (օրինակ` 1. հասարակական տրանսպորտի կանգառների ծածկերի տակ; 2. hյուրանոցային տնտեսության օբյեկտների տարածքներում (առողջարանները, հանգստյան և մասնագիտացված ճամբարները կամ տները, պանսիոնները, զբոսաշրջային, մանկապատանեկան և ճամբարային բնակատեղիները (համալիրները), զբոսաշրջային տները)): Այս առումով հարկ է նշել, որ նախագծում առկա չէ որևէ դրույթ հիշյալ տարածքներում ծխախոտային արտադրատեսակների, ծխախոտի փոխարինիչների օգտագործման համար հատկացվող առանձնացված տարածքների վերաբերյալ: Մինչդեռ նախագծի 6-րդ հոդվածի 4-րդ մասում սահմանված են ջրային և երկաթուղային տրանսպորտում ծխախոտային արտադրատեսակների օգտագործման համար հատկացվող տարածքների, դրանց առանձնացման և կահավորման պահանջները սահմանելու վերաբերյալ դրույթներ: Այս առումով պարզ չէ, թե ինչու նախագծում նման մոտեցում չի կրառվել, օրինակ, հանրային սննդի օբյեկտներում  (ճաշարաններ, ռեստորաններ, սրճարաններ), hյուրանոցային տնտեսության օբյեկտների տարածքներում (հյուրանոցներ, հանգստյան տներ և այլ տարածքներ), աշխատանքային տարածքներում ծխախոտային արտադրատեսակների, ծխախոտի փոխարինիչների օգտագործման արգելք սահմանելիս:
	12.Հիշյալ մոտեցումը պայմանավորված է ծխախոտային արտադրատեսակ կմա փոխարինիչ օգտագործելու արգելքի՝ օրենքով նախատեսված սահմանափակումները խստացնելու և, ըստ այդմ, դրա դեմ պայքարը անհրաժեշտ իրավակարգավորումներով ուժեղացնելու անհրաժեշտությամբ: Տարբերակումը պայմանավորված է օգտագործողի այլ վայրում ծխախոտային արտադրատեսակի օգտագործման  վայրի այլընտրանքի առկայության կամ բացակայության հետ:Նկատի ունենալով, որ ըստ էության, նման սահմանափակում առկա է միայն ջրային և երկաթուղային տրասպորտում, համապատասխանաբար նման պահանջներ սահմանվել են միայն տրանսպորտային այդ տեսակների համար:

	
	
	13. Նախագծի 6-րդ հոդվածի 1-ին մասի 1-ին կետի համաձայն` ծխախոտային արտադրատեսակների, ծխախոտի փոխարինիչների, բացառությամբ բժշկական նպատակով օգտագործվող ծխախոտի փոխարինիչների,  օգտագործումն արգելվում է փակ և կիսափակ հանրային տարածքներում, ներառյալ ընդհանուր օգտագործման տարածքները: Այս առումով գտնում ենք, որ օրենքի որոշակիության սկզբունքի ապահովման անհրաժեշտությունից ելնելով` անհրաժեշտ է հիշյալ կետում, բացի ընդհանուր կարգավորումից, թվարկել նաև այն փակ և կիսափակ հանրային տարածքները, որտեղ նախատեսվում է արգելել ծխախոտային արտադրատեսակների և ծխախոտի փոխարինիչների օգտագործումը: Նման մոտեցում է կիրառված նաև հիշյալ հոդվածի 1-ին մասի 3-րդ կետում նախատեսված բաց հանրային տարածքներում ծխախոտային արտադրատեսակների, ծխախոտի փոխարինիչների օգտագործման արգելք սահմանելու դեպքում:
	13.Նկատի ունենալով հանրային տարածքների բազմազանությունը, դրանց թվարկումը օրենքում նպատակահարմար չէ, որպես որոշիչ սկզբունք է ընտրված դրանց հանրային, այսինքն հանրությանը մատչելի, կոլեկտիվ օգտագործման վայր լինելու և փակ կամ կիսափակ (որոնց բոլոր սահմանումները նախագծում տրված են) լինելու հանգամանքը:

	
	
	14. Նախագծի 7-րդ հոդվածի վերնագրում խոսքը գնում է ծխախոտային արտադրատեսակների օգտագործման և ծխախոտային արտադրատեսակների, ծխախոտային արտադրատեսակների նմանակների, ծխախոտի փոխարինիչների, ծխախոտային արտադրատեսակի պատկանելիքների գովազդի, հովանավորության և առաջխաղացման արգելքի մասին: Մինչդեռ նախագծի 7-րդ հոդվածի 1-ին մասի համաձայն` արգելվում է ոչ միայն ծխախոտային արտադրատեսակների, այլ նաև ծխախոտային արտադրատեսակների նմանակների, ծխախոտի փոխարինիչների, ծխախոտային արտադրատեսակի պատկանելիքների օգտագործման գովազդը, հովանավորությունը և առաջխաղացումը: Այս առումով հիշյալ հոդվածի վերնագրի և հոդվածի բովանդակությունն անհրաժեշտ է համապատասխանեցնել միմյանց` նկատի ունենալով «Նորմատիվ իրավական ակտերի մասին» օրենքի 12-րդ հոդվածի դրույթները: Նույն դիտողությունը վերաբերում է «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի լրամշակված նախագծի 2-րդ հոդվածով լրացվող 47.15-րդ հոդվածին:
	14.Առաջարկությունն ընդունվել է:Կատարվել են համապատասխան շտկումներ:Միևնույն ժամանակ, նախագծի 1-ին հոդվածի 1-ին մասի 18-րդ կետով սահմանվել է ծխախոտային արտադրատեսակների և ծխախոտային արտադրատեսակների փոխարինչների իրացման (վաճառքի)  խթանում հասկացությունը և հստակեցման  նպատակով,կատարվել խմբագրական շտկումներ նախագծի 7-րդ հոդվածում:

	
	
	15. Նախագծի 7-րդ հոդվածի վերնագրում խոսքը գնում է նաև ծխախոտային արտադրատեսակների օգտագործման և ծխախոտային արտադրատեսակների, ծխախոտային արտադրատեսակների նմանակների, ծխախոտի փոխարինիչների, ծխախոտային արտադրատեսակի պատկանելիքների առաջխաղացման արգելքի մասին: Այս առումով հարկ է նշել, որ նախագծում սահմանված չէ վերոհիշյալ արտադրանքի առաջխաղացման  հասկացությունը, ուստի պարզ չէ, թե ինչ պետք է հասկանալ դրանց առաջխաղացման տակ:
	15.Տես՝ 14-րդ կետով սահմանված առաջարկության եզրակացություն:

	
	
	16. Նախագծի 7-րդ հոդվածի 2-րդ մասից «նմանակների» բառից առաջ անհրաժեշտ է հանել «կամ» բառը: Նույն դիտողությունը վերաբերում է «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի լրամշակված նախագծի 2-րդ հոդվածով լրացվող 47.15-րդ հոդվածի 2-րդ մասին:
	16.Առաջարկությունն ընդունվել է: Նախագծում կատարվել է համապատասխան փոփոխություն:

	
	
	17. Նախագծի 7-րդ հոդվածի 8-րդ մասում սահմանվում է «ծխախոտային արտադրատեսակների հովանավորության» հասկացությունը: Այս առումով գտնում ենք, որ հիշյալ դրույթներն անհրաժեշտ է նախատեսել նախագծի 1-ին հոդվածում:
	17.Ընդունվել է:Նախագծում կատարվել է համապատասխան փոփոխություն:

	
	
	18. Նախագծի 8-րդ հոդվածի 1-ին մասի 6-րդ կետում «փոխարինիչների օգտագործմամբ» բառերից առաջ անհրաժեշտ է լրացնել «ծխախոտի» բառը` նկատի ունենալով նախագծի 1-ին հոդվածի դրույթները:
	18.Կետը հանվել է նախագծից:

	
	
	19. Նախագծի 9-րդ հոդվածի վերնագրում «պետական կառավարման» բառերից հետո անհրաժեշտ է լրացնել «համակարգի» բառը` նկատի ունենալով «Պետական կառավարման համակարգի մարմինների մասին» օրենքի դրույթները:
	19. Հոդվածը հանվել է նախագծից:

	
	
	20. Նախագծի 10-րդ հոդվածի 1-ին մասի 1-ին կետի համաձայն` ֆիզիկական անձինք իրավունք ունեն՝ ծխախոտային արտադրատեսակների, ծխախոտային արտադրատեսակների նմանակների, ծխախոտի փոխարինիչների ծխից զերծ կենսագործունեության միջավայրի: Այս առումով պարզ չէ, թե ծխախոտային արտադրատեսակների նմանակների ինչ ծխի մասին է խոսքը այն պարագայում, երբ վերջինս, ըստ նախագծի 1-ին հոդվածի` ծխախոտային արտադրատեսակին ձևով նման ապրանք է, որը չի պարունակում ծխախոտ: Այս առումով նախագծի հիշյալ դրույթներն անհրաժեշտ է խմբագրել:
	20. Նախագծի 10-րդ հոդվածի 1-ին մասի 1-ին կետը հանվել է նախագծից:

	
	
	21. Նախագծի 12-րդ հոդվածի 2-րդ մասում «սույն օրենքի նկատմամբ» բառերն անհրաժեշտ է փոխարնել «սույն օրենքի պահանջների պահմանման նկատմամբ» բառերով:
	21.Ընդունվել է: Խմբագրված նախագծի 11-րդ հոդվածում կատարվել է համապատասխան փոփոխություն:

	
	
	22. Նախագծի 13-րդ հոդվածով սահմանված են սույն օրենքի ուժի մեջ մտնելու ժամկետները, այդ թվում բացառություն նախատեսելով նախագծի 6-րդ հոդվածի 1-ին մասի 1-ին կետի և 5-րդ հոդվածի 6-րդ մասի դրույթների ուժի մեջ մտնելու ժամկետների համար: Այս առումով գտնում ենք, որ նախագծի հիշյալ հոդվածը պետք է մանրամասն քննարկվի տնտեսվարողների հետ և նախատեսվեն տարբերակված մոտեցումներ օրենքն ուժի մեջ մտնելու հետ կապված՝ տնտեսության կարիքները հաշվի առնելով: Բացի այդ, ծխախոտային արտադրատեսակների կամ ծխախոտի փոխարինիչների վաճառքի կամ այլ եղանակով իրացման արգելքը հանրային սննդի օբյեկտներում  (ճաշարաններ, ռեստորաններ, սրճարաններ, բարեր, բուֆետներ և խոհարարական արտադրանքի պատրաստման և իրացման այլ օբյեկտներ), կամ, օրինակ, ծխախոտային արտադրատեսակների կամ ծխախոտի փոխարինիչների օգտագործման արգելքը hյուրանոցային տնտեսության օբյեկտների տարածքներում, գործնականում կարող է բացասական ազդեցություն ունենալ երկրի տնտեսության աճի և զբոսաշրջության զարգացման վրա: Այդ առումով անհրաժեշտ է հաշվի առնել զարգացած երկրների փորձը:
	22.Օրենքի նախագծով արգելքների և սահմանափակումները սահմանելու հիմնավորումներն արդեն իսկ ներկայացվել են սույն ամփոփաթերթում, որոնց հիմքում ընկած են ծխելու և դրանով պայմանավորված ոչ վարակիչ հիվանդություններով հիվանդացության և մահացության  ցուցանիշները:Տես ՄԻՊ 2-րդ դիտողության եզրակացություն:

	
	
	Միաժամանակ գտնում ենք, որ անհրաժեշտ է վերլուծել գործող օրենքի կիրառման պրակտիկան` վերհանելով կարգավորման ենթակա ոլորտում գործնականում առկա խնդիրները, նշելով օրենքի այն դրույթները, որոնք մասնակի են կիրառվում կամ չեն կիրառվում: Այդ առումով անհրաժեշտ է նաև վերլուծել համապատասխան պետական մարմինների լիազորությունների իրականացման արդյունավետությունը, որից հետո միայն հնարավոր կլինի ունենալ ամբողջական պատկեր: Մասնավորապես` հիմնավորման մեջ բացակայում է տեղեկատվությունը այն մասին, թե Հայաստանի Հանրապետությունում քանի հոգի է ենթարկվել վարչական պատասխանատվության, ինչպիսի իրավախախտումների համար: Միայն հիշյալ տեղեկատվությունը ներկայացնելուց հետո հնարավոր կլինի  գնահատել ընդհանուր իրավիճակը, որից հետո կարելի է քննարկել նոր օրենքի ընդունման անհրաժեշտությունը: Այդ առումով ներկայացված խմբագրությամբ նոր օրենքի ընդունման անհրաժեշտությունը լրացուցիչ քննարկման կարիք ունի:

Հարկ է նշել նաև, որ ՀՀ առողջապահության նախարարության կողմից հաշվի չեն առնվել ՀՀ արդարադատության նախարարության կողմից «Ծխախոտային արտադրատեսակների օգտագործման բացասական ազդեցության նվազեցման և կանխարգելման մասին» Հայաստանի Հանրապետության օրենքի և հարակից օրենքների նախագծերի վերաբերյալ 2018 թվականի հունվարի 26-ի 01/1286-18 գրությամբ ներկայացրած դիտողությունները և առաջարկությունները, որոնք ներառված չեն սույն լրամշակված նախագծին կից ներկայացված ամփոփաթերթի մեջ, ուստի և պարզ չէ, թե որ դիտողությունը կամ առաջարկությունն է ընդունվել որը ոչ և ինչ հիմնավորմամբ:
	Առաջարկության հիման վրա հիմնավորման մեջ սահմանվել են գործող օրենքի հիմնական բացերը:

	
	
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Տեղական ինքնակառավարման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի լրամշակված նախագծի վերաբերյալ.

Նախագծի 2-րդ հոդվածում «հրապարակումից» բառն անհրաժեշտ է փոխարինել «հրապարակման օրվանից» բառերով` նկատի ունենալով «Նորմատիվ իրավական ակտերի մասին» օրենքի 23-րդ հոդվածի դրույթները:
	Ընդունվել է: Նախագծում կատարվել է համապատասխան փոփոխություն:

	
	
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Գովազդի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի լրամշակված նախագծի վերաբերյալ`

«Գովազդի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի լրամշակված նախագիծը համապատասխանում է Հայաստանի Հանրապետության օրենսդրությանը:
	Ընդունվել է ի գիտություն:

	
	
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի լրամշակված նախագծի վերաբերյալ.
	---

	
	
	1. ՀՀ Սահմանադրության 71-րդ հոդվածի 2-րդ մասի համաձայն` օրենքով սահմանված պատիժը, ինչպես նաև նշանակված պատժատեսակը և պատժաչափը պետք է համաչափ լինեն կատարված արարքին: Այս առումով ՀՀ սահմանադրական դատարանն իր` 2010 թվականի հոկտեմբերի 12-ի ՍԴՈ-920 որոշման մեջ, անդրադառնալով համաչափության սկզբունքի բովանդակությանը, նշել է, որ. «…համաչափության սկզբունքը պահանջում է ապահովել արդարացի հավասարակշռություն սահմանվող պատասխանատվության միջոցի ու չափի և պատասխանատվության սահմանմամբ հետապնդվող իրավաչափ նպատակի միջև»: 

Նախագծով նախատեսված են զգալի բարձր սանկցիաներ նշված արարքների համար, մինչդեռ նախագծին կից ներկայացված հիմնավորման մեջ որևէ կերպ հիմնավորված չէ վերջիններիս չափը և տեսակը: Այս առումով անհրաժեշտ է նկատի ունենալ, որ վարչական իրավախախտման վերաբերյալ վարույթ իրականացնող մարմինների կողմից նշանակվող վարչական տույժի տեսակները կամ չափերը և կիրառվող վարչական հարկադրանքի օժանդակ միջոցները պետք է համապատասխանեն կատարված վարչական իրավախախտման բնույթին, պատասխանատվությունը մեղմացնող և ծանրացնող հանգամանքներին, պիտանի, անհրաժեշտ և համարժեք լինեն Հայաստանի Հանրապետության Սահմանադրությամբ և օրենքներով հետապնդվող նպատակին հասնելու վարչական իրավախախտում կատարած անձին ու նոր վարչական իրավախախտումները կանխելու համար: 

Ելնելով վերոգրյալից գտնում ենք, որ նախագծով նախատեսված սանկցիաներին վերաբերող դրույթները լրացուցիչ հիմնավորման կարիք ունեն` նկատի ունենալով, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն առանքային նշանակություն ունեն, քանի որ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	1.Տես՝ ՄԻՊ դիտողության 5-րդ կետի եզրակացություն:

	
	
	2. Նախագծի 2-րդ հոդվածով լրացվող 47.15-րդ հոդվածի վերնագրում խոսքը գնում է ծխախոտային արտադրատեսակների օգտագործման և ծխախոտային արտադրատեսակների, ծխախոտային արտադրատեսակների նմանակների, ծխախոտի փոխարինիչների, ծխախոտային արտադրատեսակի պատկանելիքների   գովազդին, հովանավորությանը և առաջխաղացմանը ներկայացվող պահանջները խախտելու մասին, մինչդեռ այս հոդվածում որևէ դրույթներ վերոհիշյալ արտադրության հովանավորությանը և առաջխաղացմանը ներկայացվող պահանջները խախտելու մասին նախատեսված չեն:
	2.Առաջարկությունն ընդունվել է: Նախագծով լրացվող 45.15 հոդվածի վերնագիրը և բովանդակություն համապատսխանեցվել են:Կատարվել են համապատասխան լրացումներ:

	
	
	3. Նախագծի 2-րդ հոդվածով լրացվող 47.15-րդ հոդվածի 2-րդ մասով սահմանված է սանկցիա ապրանքների կամ աշխատանքների կամ ծառայությունների գովազդում խոսքի կամ ձայնի կամ պատկերի միջոցով  ծխախոտային արտադրատեսակների կամ ծխախոտային արտադրատեսակների կամ նմանակների կամ ծխախոտի փոխարինիչների կամ ծխախոտային արտադրատեսակի պատկանելիքների օգտագործման և ներկայացման համար: Մինչդեռ «Ծխախոտի օգտագործման և ծխախոտի ծխի ազդեցության հետևանքով առողջությանը հասցվող վնասի նվազեցման և կանխարգելման մասին» Հայաստանի Հանրապետության օրենքի լրամշակված նախագծի» Հայաստանի Հանրապետության օրենքի նախագծի 7-րդ հոդվածի 2-րդ մասի համաձայն` արգելվում է այլ ապրանքների կամ աշխատանքների կամ ծառայությունների գովազդում խոսքի կամ ձայնի կամ պատկերի միջոցով ներկայացնել  ծխախոտային արտադրատեսակների կամ ծխախոտային արտադրատեսակների կամ նմանակների կամ ծխախոտի փոխարինիչների կամ ծխախոտային արտադրատեսակի պատկանելիքների օգտագործումը: Հետևաբար, ապրանքների կամ աշխատանքների կամ ծառայությունների գովազդում արգելվում է հիշյալ արտադրանքի ոչ թե օգտագործումը և ներկայացումը, այլ դրանց օգտագործման ներկայացումը: Այս առումով գտնում ենք, որ նախագծի հիշյալ դրույթներն անհրաժեշտ է խմբագրել` համապատասխանեցնելով «Ծխախոտի օգտագործման և ծխախոտի ծխի ազդեցության հետևանքով առողջությանը հասցվող վնասի նվազեցման և կանխարգելման մասին» Հայաստանի Հանրապետության օրենքի լրամշակված նախագծի դրույթներին:
	3.Առաջարկությունն ընդունվել է:Նախագիծը խմբագրվել է:

	
	
	4. Նախագծի 2-րդ հոդվածով լրացվող 47.15-րդ հոդվածի 5-րդ մասում շարադրված բոլոր արարքների համար որպես սանկցիա նախատեսված է տուգանքի նշանակումը` սահմանված նվազագույն աշխատավարձի երկուհարյուրհիսունապատիկի չափով: Արդյունքում ստացվում է, որ ինչպես ծխախոտային արտադրատեսակի նմանակ հանդիսացող խաղալիքների կամ սննդամթերքի արտադրություն համար, այնպես էլ ներմուծման համար, կամ դրանց իրացման համար առաջարկվող հոդվածով նախատեսվում է տուգանքի միևնույն չափը: Ելնելով ՀՀ Սահմանադրության համաչափության սկզբունքից` գտնում ենք, որ նախագծի 1-ին կետում նշված արարքների համար անհրաժեշտ է նախատեսել սանկցիայի տարբերակված չափեր` հաշվի առնելով այդ արարքների հանրային վտանգավորության աստիճանը և  հնարավորություն տալով վարչական մարմնին օրնականության և կամայականության արգելքի սկզբունքի շրջանակներում դրսևորել տարբերակված մոտեցում: Նույն դիտողությունը վերաբերում է նախագծի 2-րդ հոդվածով լրացվող 47.16-րդ հոդվածի 1-ին և 2-րդ մասերին, 47.17-րդ հոդվածին, նախագծի 5-րդ հոդվածով նոր խմբագրությամբ շարադրվող օրենսգրքի 173.1-րդ հոդվածի 8-րդ մասին:
	4.Ներկայացված հոդվածներում համաչափության սկզբունքը պահպանված է, քանի որ տուգանքների չափերը սահմանված են,նկատի ունենալով դրանց հանրային վտանգավորության աստիճանը:

	
	
	5. «Ծխախոտի օգտագործման և ծխախոտի ծխի ազդեցության հետևանքով առողջությանը հասցվող վնասի նվազեցման և կանխարգելման մասին» Հայաստանի Հանրապետության օրենքի լրամշակված նախագծի 7-րդ հոդվածի 9-րդ մասի համաձայն` արգելվում է երեխաների համար նախատեսված տեսաձայնային ստեղծագործություններում (հեռուստատեսային ֆիլմեր, տեսաֆիլմներ, թատերական ներկայացումներ, հեռուստատեսության, ռադիո կամ ինտերնետի միջոցով հեռարձակվող) ծխախոտային արտադրատեսակների կամ ծխախոտային արտադրատեսակների նմանակների կամ ծխախոտային փոխարինիչների կամ ծխախոտային արտադրատեսակի պատկանելիքների կամ դրանց օգտագործման պատկերումը: Մինչդեռ նախագծում հիշյալ արարքների վերաբերյալ որևէ դրույթներ առկա չեն:
	5.Առաջարկությունն ընդունվել է:Նախագծում կատարվել է համապատասխան փոփոխություն:

	
	
	6. «Ծխախոտի օգտագործման և ծխախոտի ծխի ազդեցության հետևանքով առողջությանը հասցվող վնասի նվազեցման և կանխարգելման մասին» Հայաստանի Հանրապետության օրենքի լրամշակված նախագծի 3-րդ հոդվածի 1-ին մասի համաձայն` Հայաստանի Հանրապետություն կարող են ներմուծվել և Հայաստանի Հանրապետության տարածքում իրացման նպատակով արտադրվել բացառապես Հայաստանի Հանրապետության կառավարության կողմից սահմանված ծխախոտային արտադրատեսակների անվտանգության տեխնիկական կանոնակարգին համպատասխանող ծխախոտային արտադրատեսակները: Մինչդեռ նախագծի 2-րդ հոդվածով լրացվող 47.16-րդ հոդվածի 1-ին մասում խոսքը գնում է ծխախոտային արտադրատեսակների արտադրության և իրացման մասին: Այս առումով նախագծի հիշյալ դրույթներն անհրաժեշտ է խմբագրել` համապատասխանեցնելով «Ծխախոտի օգտագործման և ծխախոտի ծխի ազդեցության հետևանքով առողջությանը հասցվող վնասի նվազեցման և կանխարգելման մասին» Հայաստանի Հանրապետության օրենքի լրամշակված նախագծի դրույթներին:
	6.Առաջարկությունն ընդունվել է.Նախագծերում կատարվել են համապատասխեցումներ:

	
	
	7. Նախագծի մի շարք դրույթներում որպես պատասխանատվության սուբյեկտ առանձնացված են ֆիզիկական և իրավաբանական անձինք, իսկ որոշ դեպքերում որպես սուբյեկտ նախատեսված է միայն ֆիզիկական անձը: Առաջին դեպքում, օրինակ` նախագծի 5-րդ հոդվածով նոր խմբագրությամբ շարադրվող օրենսգրքի 173.1-րդ հոդվածի 1-ին մասում, և ֆիզիկական, և իրավաբանական անձի համար նախատեսված է տուգանքի միևնույն չափը` տարբերակված մոտեցում չցուցաբերելով երկու սուբյեկտների միջև: Այսպիսով, սուբյեկտների առանձնացումը դառնում է իմաստազուրկ, ուստի դրանք անհրաժեշտ է հանել նախագծից: 

Ինչ վերաբերում է երկրորդ դեպքին, օրինակ, հիշյալ 173.1-րդ հոդվածի 4-րդ մասին, ապա պարզ չէ, արդյոք ենթադրվում է, որ խոսքը հատուկ սուբյեկտով իրավախախտման մասին է և պատասխանատվության կարող է ենթարկվել միայն ֆիզիկական անձը:
	7.Առաջարկությունն ընդունվել է.Նախագծում կատարվել են համապատասխան փոփոխություններ:

	
	
	8. Նախագծի 5-րդ հոդվածով նոր խմբագրությամբ շարադրվող օրենսգրքի 173.2-րդ հոդվածի 1-ին մասով նախատեսված է սանկցիա փակ և կիսափակ հանրային տարածքներում, ներառյալ ընդհանուր օգտագործման տարածքներում, աշխատանքային տարածքներում անկախ սեփականության ձևից, որոշ բաց հանրային տարածքներում ծխելու համար: Այս առումով անհրաժեշտ է նկատի ունենալ հետևյալը.

1) Ծխախոտի օգտագործման և ծխախոտի ծխի ազդեցության հետևանքով առողջությանը հասցվող վնասի նվազեցման և կանխարգելման մասին» Հայաստանի Հանրապետության օրենքի լրամշակված նախագծի 6-րդ հոդվածով նախատեսված են ծխախոտային արտադրատեսակների, ծխախոտի փոխարինիչների օգտագործմանը ներկայացվող արգելքները և սահմանափակումները;

2) և հիշյալ օրենքի նախագծի 1-ին հոդվածի 1-ին մասի 4-րդ կետի համաձայն` ծխախոտային արտադրատեսակի օգտագործում է համարվում ոչ միայն ծխախոտային արտադրատեսակի ծխելը, այլ նաև դրա ներծծելու կամ ծամելու կամ օրգանիզմ ներս շնչելու կամ դուրս շնչելու ձևով կիրառումը: 

Ելնելով վերոգրյալից` նախագծի 5-րդ հոդվածով նոր խմբագրությամբ շարադրվող օրենսգրքի 173.2-րդ հոդվածի 1-ին մասի դրույթներն անհրաժեշտ է խմբագրել` համապատասխանեցնելով «Ծխախոտի օգտագործման և ծխախոտի ծխի ազդեցության հետևանքով առողջությանը հասցվող վնասի նվազեցման և կանխարգելման մասին» Հայաստանի Հանրապետության օրենքի լրամշակված նախագծի դրույթներին:
	8. Առաջարկությունն ընդունվել է.Նախագծում կատարվել են համապատասխան փոփոխություններ

	
	
	9. Նախագծի 6-րդ հոդվածն անհրաժեշտ է խմբագրել` ճիշտ տեղադրելով լրացվող հոդվածները օրենսգքրի 230-րդ հոդվածում:
	9.Առաջարկությունն ընդունվել է: Նախագծում կատարվել են շտկումներ:

